
3 လွင်ႈဢၼ်ေတလႆႈႁဵတ်းဢွၼ်တၢင်းပူိၼ်ႈ

သုတ်းၼ်ႂးပၢင်သွၼ်

01. ႄတႇပၢင်သွၼ်လူၺ်ႈၵၢၼ်ၵပ်းသိုပ်ႇႁူႉၸၵ်းၵၼ်

ပၢင်သွၼ်ၵမ်ႈၼမ် ေတႁႂ်ႈၽူႈၶိုၼ်ႈပၢင်သွၼ်တႅမ်ႈၸိုဝ်ႈသႂ်ႇၼႂ်းေၸႈေသႁွႆႈေၶႃး (nametags) ဢမ်ႇၼၼ်ဢဝ်ၸိုဝ်ႈမႃးၵပ်း 
(တိတ်း) ဝႆႉႁိမ်းတူဝ်ၶိင်း တႃႇႁႂ်ႈႁႂ်ႈၽူႈၶဝ်ႈႁူမ်ႈပၢင်သွၼ်ႁူႉၸၵ်းၸိုဝ်ႈၵၼ်။ မၢင်တီႈသမ်ႉႁႂ်ႈၽူႈၶိုၼ်ႈပၢင်သွၼ်လုၵ်ႉၸုၵ်း
ၵမ်းေၵႃႉေသလၢတ်ႈၸိုဝ်ႈႄလႈၼႃႈတီႈၵၢၼ်ငၢၼ်းၶဝ်။ လွင်ႈၸိူဝ်းၼႆႉမၼ်းဢမ်ႇလႆႈႁဵတ်းႁႂ်ႈမီးလွင်ႈတူင်ႉၼိုင် ႄလႈ သၢင်ႈ
လွင်ႈၽွမ်ႉႁူမ်ႈၸဵမ်မိူဝ်ႈႄတႇၼမ်။  ၵွပ်ႈၼၼ်မိူဝ်ႈႄတႇၵပ်းသိုပ်ႇၵၼ်ၼၼ်ႉ ထုၵ်ႇလီၸႂ်ႉလွၵ်းလႆၢး (activity) ဢမ်ႇၼၼ်
ၵဵမ်ႊ (game) ဢၼ်မီးၵၢၼ်တူင်ႉၼိုင် ႄလႈလီသူၼ်ၸႂ် တႃႇႄတႇသၢင်ႈလွင်ႈၸမ်ၸႂ် ႄလႈ ႁဵတ်းႁႂ်ႈပၢင်သွၼ်ၼၼ်ႉႄတႇ
လူၺ်ႈလွင်ႈမူၼ်ႈသိူဝ်းၼႆယဝ်ႉ။

ၵပ်းသိုပ်ႇတူဝ်လွၵ်းလႆၢးထီႉ 1 

ၵူၼ်းၵူႈေၵႃႉၵပ်းသိုပ်ႇလူၺ်ႈၵၼ်ႄတႇလၢတ်ႈၸိုဝ်ႈ ႄလႈ လွင်ႈဢၼ်ၶဝ်ထုၵ်ႇၸႂ်တီႈသုတ်းမဵဝ်းၼိုင်ႈ
 မိူၼ်ၼင်ႇ -

• သီ၊ ပပ်ႉလိၵ်ႈ၊ ငဝ်းတူင်ႉ၊ ပႆၢးလဵၼ်ႈႁႅင်း ဢၼ်ထုၵ်ႇၸႂ်လိူဝ်ႈပိူၼ်ႈ

• Superhero ၊ ၽူႈဢွၼ်ႁူဝ်၊ ဢမ်ႇၼၼ် ၵူၼ်းေၵႃႉဢၼ်ထုၵ်ႇၸႂ်တီႈသုတ်းေၵႃႉၼိုင်ႈ

• လွင်ႈဢၼ်ၵႆႉႁဵတ်းတီႈသုတ်းမိူဝ်ႈတၼ်း

ၵပ်းသိုပ်ႇတူဝ်လွၵ်းလႆၢးထီႉ 2 

ႁႂ်ႈၵူႈေၵႃႉၸၼ်ႁၢင်ႈၽႃႇမိုဝ်းၸဝ်ႈၵဝ်ႇလူင်းၼႂ်းေၸႈေသ ႁႂ်ႈတႅမ်ႈလူင်းၼႂ်းလွၵ်းၼိဝ်ႉမိုဝ်းၸွမ်းၼင်ႇပႃႈ
တႂ်ႈၼႆႉ -

• ၼိဝ်ႉပုၵ်း - လွင်ႈဢၼ်ၵတ်ႉၶႅၼ်ႇတီႈသုတ်း

• ၼိဝ်ႉၸီႉ - တီႈဢၼ်ၶႂ်ႈၵႂႃႇတီႈသုတ်း

• ၼိဝ်ႉၵၢင် - လွင်ႈဢၼ်ဢမ်ႇထုၵ်ႇၸႂ် (ဢမ်ႇၵဵၵ်ႈ) တီႈသုတ်း

• ၼိဝ်ႉၼၢင်း - လွင်ႈဢၼ်ႁၵ်ႉတီႈသုတ်း

• ၼိဝ်ႉၵွႆႈ - လွင်ႈၼိုင်ႈဢၼ်ပိူၼ်ႈဢမ်ႇႁူႉ

02. သၢင်ႈေၶႃႈလႆႈၸႂ်ပၢင်သွၼ်

ၵၢၼ်သၢင်ႈေၶႃႈလႆႈၸႂ် (ေၶႃႈတူၵ်းလူင်း) မိူဝ်ႈႄတႇပၢင်သွၼ်ၼၼ်ႉလမ်ႇလွင်ႈတႃႇပၢင်သွၼ်လူင်ႈႁူမ်ႇလူမ်ႈတီႊၸီႊေတႃႊ
ႄတႉႄတႉ။ ၽူႈပၼ်ပၢင်သွၼ်ထုၵ်ႇလီဢွၼ်ၵူႈေၵႃႉသၢင်ႈေၶႃႈလႂ်ႈၸႂ် (ဢမ်ႇၸႂ်ႇပၵ်းပိူင်) ဝႃႈေတႁူမ်ႈၵၼ်ႁဵၼ်းႁူႉၵႂႃႇ ၸွမ်း 
ၵၼ်ၸိူင်ႉႁိုဝ် တႃႇႁႂ်ႈပၢင်သွၼ်ၼၼ်ႉမီးလွင်ႈလွတ်ႈေၽးႄလႈမီးၽွၼ်းလီၼမ်သုတ်းတႃႇၽူႈၶဝ်ႈႁူမ်ႈၵူႈေၵႃႉ။ ေၶႃႈလႆႈၸႂ် 
ၵမ်ႈၼမ်ေတၸႅၵ်ႇဝႆႉ 2 ႁူဝ်ေၶႃႈယႂ်ႇ ဢၼ်ႁႂ်ႈၵူႈေၵႃႉႁၼ်ဝႃႈ ”ထုၵ်ႇလီႁဵတ်း” ႄလႈ ”ဢမ်ႇထုၵ်ႇလီႁဵတ်း” ၽွင်းၶိုၼ်ႈပၢင်သွၼ် 
ႄလႈဝႆၢးပၢင်သွၼ်ယဝ်ႉတူဝ်ႈ။ ေၶႃႈလႆႈၸႂ်ၸိူဝ်းၼႆႉၸၢင်ႈပဵၼ်လွင်ႈ ၶၢဝ်းယၢမ်း၊ လွင်ႈႁူမ်ႇလူမ်ႈ၊ ၵၢၼ်ၸႂ်ႉၾူၼ်း
ႄလႈၵၢၼ်ၶိုၼ်ႈလႅင်း (online) ၼႂ်းပၢင်သွၼ် ေတႃႇေပႃးထိုင်လွင်ႈသိူၵ်ႈသမ်ႇေတႃႇၵၼ်ၸၵႂႃႇ။

ထုၵ်ႇလီႁဵတ်း ဢမ်ႇထုၵ်ႇလီႁဵတ်း

• ထုၵ်ႇလီပိၵ်ႉသဵင်ၾူၼ်းၼႂ်းပၢင်သွၼ်

• ထုၵ်ႇလီႁႂ်ႈၵူႈေၵႃႉမီးသုၼ်ႇႁူမ်ႈ

• ................................................

• ................................................

• ................................................

• ................................................

• ဢမ်ႇထုၵ်ႇလီထႆႇၶႅပ်းႁၢင်ႈၼႂ်းပၢင်သွၼ်

• ဢမ်ႇထုၵ်ႇလီႁႂ်ႈၵူၼ်းေၵႃႉလဵဝ်လၢတ်ႈတၢင် 
တူဝ်ၸုမ်းတိၵ်းတိၵ်း

• ................................................

• ................................................

• ................................................

မႆၢတွင်း - 

ဢိင်ၼိူဝ်ေၶႃႈလႆႈၸႂ်မၢင်ၸိူဝ်းၼၼ်ႉ မၼ်းၵပ်းၵႆၢႇၵၼ်တင်းလွင်ႈႁူမ်ႇလူမ်ႈၽူႈၶဝ်ႈႁူမ်ႈပၢင်သွၼ်ၵူႈေၵႃႉၵမ်း
သိုဝ်ႈ ၼႆႄလႈ ၽူႈပၼ်ပၢင်သွၼ်ထုၵ်ႇလီသႂ်ႇဝႆႉၼႂ်းေၶႃႈလႆႈၸႂ်ၸဵမ်မိူဝ်ႈႄတႇပၢင်သွၼ်။ ပိူင်တႅၵ်ႈမၼ်း-

• တုၵ်းယွၼ်းဢမ်ႇၶႂ်ႈႁႂ်ႈထႆႇၶႅပ်းႁၢင်ႈၽူႈပၼ်ပၢင်သွၼ်

• သင်ပၢင်သွၼ်ႄၼလွၵ်းလႆၢးႁႅၵ်ႉ (hack) ၼႆ တိုၼ်းေတဢမ်ႇလႆႈဢဝ်ၵႂႃႇၸၢမ်းတူၺ်း ႄလႈ         

       ႁဵတ်းႁႆၢႉေတႃႉတၢင်ႇေၵႃႉ

• ေတဢမ်ႇလႆႈတၢင်ႇၶႅပ်းႁၢင်ႈပၢင်သွၼ် ႄလႈ တၵ်ႉၸိုဝ်ႈတၵ်ႉသဵင်ၼႂ်း Facebook 

03. တွင်ႈထၢမ်လွင်ႈမုင်ႈမွင်းၽူႈၶိုၼ်ႈပၢင်သွၼ်

ၸဵမ်မိူဝ်ႇႄတႇၼၼ်ႉ သင်မီးၵၢၼ်ထတ်းသၢင်ဝႃႈ ၽူႈၶိုၼ်ႈပၢင်သွၼ်ၶႂ်ႈႁဵၼ်းႁူႉၶႂ်ႈေမႃသင်ၼႆၸိုင်  ေတႁဵတ်းႁႂ်ႈၽူႈ
ပၼ်ပၢင်သွၼ် ၸၢင်ႈပၼ်ေၶႃႈမုၼ်း ႄလႈ ၸႂ်ႉလွၵ်းလႆၢးသွၼ်ဢၼ်ထုၵ်ႇမႅၼ်ႈၸွမ်းလွင်ႈမုင်ႈမွင်းၶဝ်လႆႈယူႇ။ လွ
င်ႈၼႆႉေတႁဵတ်းႁႂ်ႈပၢင်သွၼ်ႁဝ်း မီးၽွၼ်းလီတႃႇၽူႈၶိုၼ်ႈပၢင်သွၼ်ႄတႉႄတႉ။

လွၵ်းလႆၢးထတ်းသၢင်လွင်ႈမုင်ႈမွင်းထီႉ 1 

• ၽူႈၶိုၼ်ႈပၢင်သွၼ်တႅမ်ႈႁူဝ်ေၶႃႈ 2 လွင်ႈဢၼ်ၶဝ်ၶႂ်ႈလဵပ်ႈႁဵၼ်းတီႈသုတ်း လူင်းၼႂ်း 

       ေၸႈ

• ႁႂ်ႈၽူႈၶိုၼ်ႈပၢင်သွၼ်တင်းသဵင်ႈဢဝ်ေၸႈၼႆႉၵႂႃႇၵပ်း (တိတ်း) ဝႆႉတီႈၽႃ (ဢမ်ႇၼၼ်
တမ်းဝႆႉၼိူဝ်လိၼ်) တီႈလဵဝ်ၵၼ်

• ႁႂ်ႈၵူႈေၵႃႉပႆႄလႇတူၺ်းဝႃႈ ဢူၺ်းေၵႃႉၶဝ်ၶႂ်ႈႁဵၼ်းႁူႉလွင်ႈသင်လႆၢလႆၢ

• ၽူႈပၼ်ပၢင်သွၼ်ၶိုၼ်းႄမးၶပ်ႉေၸႈပဵၼ်မူႇပဵၼ်ၸုမ်းၸွမ်းႁူဝ်ေၶႃႈလႂ်ႁူဝ်ေၶႃႈၼၼ်ႉ  
(မိူၼ်ၼင်ႇလွင်ႈၾူၼ်း၊ လွင်ႈ Facebook၊ လွင်ႈၵပ်းသိုပ်ႇ ၸၵႂႃႇ)

• ၵမ်းၼႆႉၶိုၼ်းမႃးထတ်းသၢင်တူၺ်းဝႃႈ ႁူဝ်ေၶႃႈလႂ်မီးၵူၼ်းၶႂ်ႈႁဵၼ်းၸွမ်းၵၼ်ၼမ်သုတ်း

လွၵ်းလႆၢးထတ်းသၢင်လွင်ႈမုင်ႈမွင်းထီႉ 2

• ၽူႈၶိုၼ်ႈပၢင်သွၼ်ၼင်ႈပဵၼ်ၸုမ်း 3 – 5 ေၵႃႉ

• ၽူႈပၼ်ပၢင်သွၼ်ၸႅၵ်ႇၶႅပ်းႁၢင်ႈႄလႈႁူဝ်ေၶႃႈပၼ်ၵူႈၸုမ်း (ပၼ်ပႃးေၸႈပဝ်ႇ 2 ဢၼ်)

• ၵူၼ်းၼႂ်းၸုမ်းေတလႆႈဢွၼ်ၵၼ်တႅပ်းတတ်းၸွမ်းၵၼ်၊ ႁူဝ်ေၶႃႈဢၼ်ၶႂ်ႈႁဵၼ်းတီႈ   

သုတ်းၼၼ်ႉဝႆႉၼိူဝ်ပိူၼ်ႈသုတ်း၊ ႁူဝ်ေၶႃႈဢၼ်ပႃးၸႂ် (သူၼ်ၸႂ်) ႄဢႇသုတ်းၼၼ်ႉဝႆႉ
တႂ်ႈပိူၼ်ႈသုတ်း

• တႅမ်ႈႁူဝ်ေၶႃႈဢၼ်ပႆႇမီးႄလႈၶႂ်ႈႁဵၼ်း လူင်းၼႂ်းေၸႈပဝ်ႇ 2 ဢၼ်

• ၸုမ်းလႂ်ၸုမ်းၼၼ်ႉလၢတ်ႈႄၼႁူဝ်ေၶႃႈ 3 ဢၼ် ဢၼ်ၶဝ်ၶႂ်ႈႁဵၼ်းတီႈသုတ်း (မီးတ
င်းၼိူဝ်ပိူၼ်ႈသုတ်း)

• ၸုမ်းလႂ်ၸုမ်းၼၼ်ႉဢၢၼ်ႇႁူဝ်ေၶႃႈဢၼ်ပႆႇမီးႄလႈၶဝ်ၶႂ်ႈႁဵၼ်း 2 ဢၼ်

• ၽူႈပၼ်ပၢင်သွၼ်ၶိုၼ်းထတ်းသၢင်တူၺ်း ၸွင်ႇမီးႁူဝ်ေၶႃႈဢၼ်လုၵ်ႈႁဵၼ်းၶႂ်ႈႁဵၼ်း
မိူၼ်ၵၼ်

ၸိုဝ်ႈ activity: ................................................................................

ၸိုဝ်ႈ activity: ................................................................................

ပူိင်ၵၢၼ်ပၼ်ပၢင်သွၼ် 

လွင်ႈႁူမ်ႇလူမ်ႈတီႊၸီႊေတႃႊ

ၽူႈပၼ်ပၢင်သွၼ်လွင်ႈႁူမ်ႇလူမ်ႈတီႊၸီႊေတႃႊၼၼ်ႉ ထုၵ်ႇလီထၢမ်တူဝ်ၵဝ်ႇၵူႈၶၢဝ်းယၢမ်းဝႃႈ ေတလႆႈႁဵတ်းႁိုဝ်တႃႇႁႂ်ႈ
 ၽူႈၶိုၼ်ႈပၢင်သွၼ်ၶဝ် မီးလွင်ႇပွင်ႇၸႂ်ၼႂ်းၵၢၼ်သွၼ်ၼမ်တီႈသုတ်း? ၸွင်ႇတူဝ်ၵဝ်ႇႄၼပၼ်တၢင်းဢွၵ်ႇလွင်ႈဢၼ်ၶဝ်
မႆႈၸႂ်? ၸွင်ႇတူဝ်ၵဝ်ႇသမ်ႉသပ်းလႅင်းႄၼပၼ်ႁႃႄလႈလွၵ်းလႆၢးႄၵႈလိတ်ႈမၼ်းၸႅင်ႈၸႅင်ႈလႅင်းလႅင်း?

တႃႇႁႂ်ႈၽူႈၶိုၼ်ႈပၢင်သွၼ်ၶဝ် လဵပ်ႈႁဵၼ်းႁူႉလႆႈလီလီၼၼ်ႉ ၽူႈပၼ်ပၢင်သွၼ်ထုၵ်ႇလီ -

01.

02.

ဢွၼ်တၢင်းေတႄတႇၵၢၼ်သွၼ်ၼၼ်ႉ ေတလႆႈသပ်းလႅင်းၸႅင်ႈလႅင်း
ဝႃႈ ႁူဝ်ေၶႃႈဢၼ်ေတသွၼ်ၼၼ်ႉ မၼ်းၵပ်းၵႆၢႇတင်းၽဝၽူႈၶိုၼ်ႈပၢင်
သွၼ်ၶဝၸူိ်င်ႉႁုိဝ်

ေတလႆႈႁဵတ်းႁႂ်ႈပၢင်သွၼ်ပဵၼ်ပိုၼ်ႉတီႈဢၼ်လွတ်ႈေၽး ႄလႈ 
မီးလွင်ႈႁူမ်ႈလူမ်ႈတႃႇၵူႈေၵႃႉ

သင်ႁဝ်းၸၢင်ႈႁဵတ်းႄၼဝႃႈ ႁူဝ်ေၶႃႈပၢင်သွၼ်ဢၼ်ႁဝ်းေတပၼ်ၼၼ်ႉ မၼ်းၵပ်းၵႆၢႇ (ၵဵဝ်ႇၶွင်ႈ) သင်ၵၼ်
တင်းၽူႈၶိုၼ်ႈပၢင်သွၼ်ၶဝ်ၼႆ ႁဝ်းၸင်ႈႁဵတ်းႁႂ်ႈၶဝ်သူၼ်ၸႂ်ႄလႈႁဵၼ်းႁူႉလႆႈၼမ်လိူဝ်ၵဝ်ႇ။ တႃႇႁဵတ်းၸိူင်ႉ
 ၼၼ်ႁဝ်းၸၢင်ႈၸႂ်ႉလွၵ်းလႆၢး - 

• ၸႂ်ႉပိူင်တႅၵ်ႈ (တူဝ်ယၢင်ႇ) ႁဵတ်ႇၵၢၼ် ဢၼ်ပဵၼ်ႄတႉၼႂ်းၽဝၽူႈၶိုၼ်ႈပၢင်သွၼ်ၶဝ်ေသ ႄၼဝႃႈ
မၼ်းၵပ်းၵႆၢႇၵၼ်တင်းၶဝ်ၸိူင်ႉႁိုဝ်

• ႄၼဝႃႈႈႁူဝ်ေၶႃႈဢၼ်ႁဝ်းေတသွၼ်ၼၼ်ႉ ၵပ်းၵႆၢႇၵၼ်တင်းၵၢၼ်ငၢၼ်းဢၼ်ၽူႈၶိုၼ်ႈပၢင်သွၼ် 

ၶဝ်ႁဵတ်းယူႇၵူႈဝၼ်းၸိူင်ႉႁိုဝ်

• ထတ်းသၢင်လဵပ်ႈႁဵၼ်းတူၺ်းဝႃႈ ၽူႈၶိုၼ်ႈပၢင်သွၼ်ၸႂ်ႉၶိူင်ႈမိုဝ်း IT သင်၊ တႃႇလွင်ႈသင်၊ ၶၢဝ်း 

ယၢမ်းႁိုင်မွၵ်ႈႁိုဝ်ၸၵႂႃႇေသ ၶိုၼ်းႄမးဢဝ်ႁူဝ်ေၶႃႈဢၼ်ႁဝ်းေတသွၼ်ၼၼ်ႉ ႄၼဝႃႈမၼ်းၵပ်း
 ၵႆၢႇၵၼ်ၸိူင်ႉႁိုဝ်

• ႁဵတ်းေၶႃႈလႆႈၸႂ် (ေၶႃႈတူၵ်းလူင်း) တင်းၽူႈၶိုၼ်ႈပၢင်သွၼ်ၵူႈေၵႃႉဝႃႈ ေတဢမ်ႇလႆႈတၢင်ႇေၶႃႈ
မုၼ်းပၢင်သွၼ်ႄလႈ ေၶႃႈမုၼ်းၽူႈၶဝ်ႈႁူမ်ႈပၢင်သွၼ်ၼိူဝ်လႅင်း (online)

• ဢိင်ၼိူဝ်ႁဝ်းပဵၼ်ၽူႈပၼ်ပၢင်သွၼ်လွင်ႈႁူမ်ႇလူမ်ႈေၶႃႈမုၼ်းၼႆႄလႈ ၼင်ႇႁိုဝ်ဢမ်ႇႁႂ်ႈႁဝ်းပဵၼ်
တီႈပိူၼ်ႈသူၼ်ၸႂ်ႄလႈပၵ်းတႃတူၺ်းၸွမ်းၼၼ်ႉ ေတဢမ်ႇလႆႈပၼ်ၽူႈၶိုၼ်ႈပၼ်သွၼ်တၵ်ႉၸိုဝ်ႈ
တၵ်ႉသဵင်ၼိူဝ်လႅင်း

• ဢမ်ႇထုၵ်ႇလီႁဵတ်းႁႂ်ႈပၢင်သွၼ် ပဵၼ်တီႈဢၼ်လီၵူဝ်ႄလႈမီးလွင်ႈမႆႈၸႂ်တႃႇၽူႈၶိုၼ်ႈပၢင်သွၼ်

သင်ပဵၼ်လႆႈ မိူဝ်ႈပႆႇႄတႇပၢင်သွၼ်ၼၼ်ႉ ၼႂ်းၽိုၼ်လိၵ်ႈၽိတ်ႈမွၵ်ႇ ဢမ်ႇၼၼ်ဢီႊမဵဝ်ႊ (email) 
ဢၼ်ႁဝ်းသူင်ႇဢွၵ်ႇၼၼ်ႉ ဢမ်ႇထုၵ်ႇလီမီးတူဝ်လိၵ်ႈၸိူဝ်းၸၢင်ႈႁဵတ်းႁႂ်ႈပဵၼ်တီႈပိူၼ်ႈပၵ်းတႃတူၺ်း 

ၸွမ်းမိူၼ်ၼင်ႇ - ႁႅၵ်ႇၵႃႇ (hacker) ၊ ၵၢၼ်ႁႅၵ်ႉ (hacking)၊ မႅင်း (virus) ႄလႈ ပၢင်တိုၵ်းေၶႃႈမုၼ်း
 (cyber warfare) ၸၵႂႃႇ။

03. သၢင်ႈၵၢၼ်ၵပ်းသိုပ်ႇဢၼ်မီးလွင်ႈႁူမ်ႇလူမ်ႈႄလႈလွတ်ႈေၽး
တႃႇၵူၼ်းၼႂ်းပၢင်သွၼ်ၵူႈေၵႃႉ

သင်ပၢင်သွၼ်ဢၼ်ႁဝ်းေတပၼ်ၼၼ်ႉ မၼ်းယူႇၼႂ်းဢွင်ႈတီႈဢၼ်မီးေၽးၼမ်ႄလႈထုၵ်ႇပိူၼ်ႈပၵ်းတႃ
တူၺ်းၸွမ်းယူႇၵူႈၶၢဝ်းၼႆ ႁဝ်းေတလႆႈသၢင်ႈၵၢၼ်ၵပ်းသိုပ်ႇဢၼ်မီးလွင်ႈႁူမ်ႇလူမ်ႈႄလႈလွတ်ႈေၽးသုင်

သုတ်းတႃႇၵူၼ်းၶိုၼ်ႈပၢင်သွၼ်ၵူႈေၵႃႉၸဵမ်မိူဝ်ႈပႆႇႄတႇပၢင််သွၼ်၊ ၽွင်းၶိုၼ်ႈပၢင်သွၼ်၊ ႄလႈ ဝႆၢးပၢင်သွၼ်
ယဝ်ႉတူဝ်ႈ။ 

• မိူဝ်ႈႄတႇၵပ်းသိုပ်ႇၽူႈၶဝ်ႈႁူမ်ႈပၢင်သွၼ်ၼၼ်ႉ ဢမ်ႇထုၵ်ႇလီလၢတ်ႈႁူဝ်ယွႆႈႄလႈၽႅၼ်ၵၢၼ်ပၢင်
သွၼ်ၵမ်းလဵဝ်၊ ထၢမ်တူၺ်းဢွၼ်တၢင်းဝႃႈၶဝ်ၸႂ်ႉၵၢၼ်ၵပ်းသိုပ်ႇသင် (ၽူၼ်း၊ ဢီႊမဵဝ်ႊ၊ Face-
book၊ Line၊ WeChat ၸၵႂႃႇ)။

• ႁႃသဵၼ်ႈတၢင်းၵၢၼ်ၵပ်းသိုပ်ႇဢၼ်မၼ်းလွတ်ႈေၽးတီႈသုတ်းမိူၼ်ၼင်ႇ-

 -  ႁူပ်ႉထူပ်းၵၼ်ေသဢုပ်ႇႁူဝ်ယွႆႈပၢင်သွၼ်

 -  ၸႂ်ႉၵၢၼ်ၵပ်းသိုပ်ႇဢၼ်မီးလွင်ႈႁူမ်ႇလူမ်ႈ မိူၼ်ၼင်ႇ Signal ၊ Wire ႄလႈ Protonmail 

    ၸၵႂႃႇ

• တိုၼ်းေတဢမ်ႇလႆႈပိုၼ်ႄၽႈဢမ်ႇၼၼ်ၵဵပ်းသိမ်းေၶႃႈမုၼ်းသုၼ်ႇတူဝ်မိူၼ်ၼင်ႇၸိုဝ်ႈ၊ ဝႂ်ၵႅမ်တူဝ်၊ 
မုၵ်ႉၸုမ်း ႄလႈ ၵၢၼ်ငၢၼ်းၽူႈၶိုၼ်ႈပၢင်သွၼ်ၼိူဝ်လႅင်း (online)

ပုၼ်ႈၽွၼ်းႄလႈၼႃႈတီႈၽူႈပၼ်ပၢင်သွၼ်

01.

02.

03.

ေတလႆႈၶတ်းႁဵတ်းႁႂ်ႈၽူႈၶိုၼ်ႈပၢင်သွၼ်ၵူႈေၵႃႉပွင်ႇၸႂ်ၵပ်းၵႆၢႇလူၺ်ႈ 
ေၽးၶဵၼ်တီႊၸီႊေတႃႊဢၼ်မီးႁိမ်းတူဝ်ၶဝ်ၼမ်သုတ်း

ေတလႆႈႁူႉဝႃႈ ထုၵ်ႇလီၸႂ်ႉ ဢမ်ႇၼၼ် ဢမ်ႇထုၵ်ႇလီၸႂ်ႉ လွၵ်းလႆၢး
"လီၵူဝ်" မိူဝ်ႈလႂ်

ပၼ်လႆၢးဝူၼ်ႉႄလႈလွင်ႈႁဵတ်းသၢင်ႈမႂ်ႇ ဢမ်ႇၸႂ်ႈပၼ်တၢင်းႁူႉလႆၢးၸႂ်ႉ
ၶိူင်ႈမိုဝ်းၵူၺ်း

ၽူႈပၼ်ပၢင်သွၼ်လွင်ႈႁူမ်ႇလူမ်ႈတီႊၸီႊေတႃႊ (Digital Secuirty) ထုၵ်ႇလီၸႂ်ႉလွၵ်းလႆၢးဢၼ်လီႄလႈထုၵ်ႇမႅၼ်ႈ ၼႂ်း 
ပၢင်သွၼ် တႃႇႁႂ်ႈၽူႈၶိုၼ်ႈပၢင်သွၼ်မီးလွင်ႈပွင်ႇၸႂ် ႄလႈ ေမႃႄၵႈလိတ်ႈပၼ်ႁႃၵပ်းၵႆၢႇလွၺ်ႈလွင်ႈႁူမ်ႇလူမ်ႈေၶႃႈမုၼ်း
ၶဝ်ၼၼ်ႉယူႇ။ ၵွပ်ႈၼၼ်ပုၼ်ႈၽွၼ်းႄလႈၼႃႈတီႈၽူႈပၼ်ပၢင်သွၼ်ၼၼ်ႉမီး - 

ထုၵ်ႇလီသွၼ်ႁႂ်ႈၽူႈၶိုၼ်ႈပၢင်သွၼ်ပွင်ႇၸႂ်ဝႃႈ လွင်ႈႁူမ်ႇလူမ်ႈၼိူဝ်လႅင်း (online) ၼၼ်ႉမၼ်းၵပ်းၵႆၢႇႄလႈမီး
လွင်ႈတုမ်ႉတိူဝ်ႉေတႃႇၽဝဢၼ်ပဵၼ်ႄတႉၵမ်းသိုဝ်ႈ။ ၽူႈၶိုၼ်ႈပၢင်သွၼ်ၶဝ်ထုၵ်ႇလီႁူႉဝႃႉ ဢမ်ႇမီးလွင်ႈသင်
တီႈမီးလွင်ႈႁူမ်ႇလူမ်ႈႁူဝ်ပၢၵ်ႇတဵမ်၊ ၵူႈလွင်ႈမီးေၶႃႈယုပ်ႈယွမ်းႄလႈ ၸၢင်ႈထုၵ်ႇယႃႉၵဝ်းလႆႈ။ ၵွပ်ႈၼၼ်ၽူႈ
ပၼ်ပၢင်သွၼ်ႄလႈၽူႈၶဝ်ႈႁူမ်ႈပၢင်သွၼ်ေတလႆႈမီးလွင်ႈႁူမ်ႈမိုဝ်းၵၼ် တႃႇႁႂ်ႈမီးၵၢၼ်လဵပ်ႈႁဵၼ်းႄလႈလႅၵ်ႈ
 လႆၢႈတၢင်းႁူႉၵၼ်ၼုမ်သုတ်း။

ၵၢၼ်ပၼ်ပၢင်သွၼ်လွင်ႈႁူမ်ႇလူမ်ႈတီႊၸီႊေတႃႊၼၼ်ႉ မၢင်ပွၵ်ႈမႃးေတလႆႈၸႂ်ႉလွၵ်းလႆၢးႄၼဝႃႈ မၼ်းလီ
ၵူဝ်လီမႆႈၸႂ်ၼမ်မွၵ်ႈႁိုဝ် တႃႇႁႂ်ႈၽူႈၶဝ်ႈႁူမ်ႈပၢင်သွၼ်ၶဝ်ပႃးၸႂ်ႄလႈသူၼ်ၸႂ်ၼႂ်းၵၢၼ်ႁဵၼ်း။ ပဵၼ်ႁိုဝ်ေၵႃႈ
ယဝ်ႉ သင်ၽူႈပၼ်ပၢင်သွၼ်ႁဵတ်းႁႂ်ႈၽူႈလဵပ်ႈႁဵၼ်းၶဝ် ၵူဝ်ေႁထိုင်တီႈဢမ်ႇႁတ်းႁဵတ်းသင်ထႅင်ႈၼႆၸိုင်၊ ပွင်ႇ
ဝႃႈပၢင်သွၼ်ၼၼ်ႉဢမ်ႇမီးၼမ်ႉတွၼ်းၽွၼ်းလီတႃႇၶဝ်ၼႆယဝ်ႉ။ ၵွပ်ႈၼၼ် ၽူႈပၼ်ပၢင်သွၼ်တီႈလီထုၵ်ႇ
လီႄၼပႃးဝႃႈ လွင်ႈလီၵူဝ်ႄလႈပၼ်ႁႃၸိူဝ်းၼႆႉ မၼ်းမီးလွၵ်းလႆၢးႄၵႈလိတ်ႈမၼ်းယူႇ။

ၸႂ်ႈယူႇဝႃႈ ပၢင်သွၼ်လွင်ႈႁူမ်ႇလူမ်ႈတီႊၸီႊေတႃႊၼၼ်ႉ ေတလႆႈႄၼလွၵ်းလႆၢးၸႂ်ႉၶိူင်ႈမိုဝ်း ႄလႈၵၢၼ်
ၸတ်းၵၢၼ် settings ၸၵႂႃႇတင်းၼမ်။ ဢၼ်လမ်ႇလွင်ႈသုတ်းတႃႇၽူႈပၼ်ပၢင်သွၼ်ၼၼ်ႉ ေတလႆႈ
သွၼ်ႁႂ်ႈၽူႈၶဝ်ႈႁူမ်ႈပၢင်သွၼ်ၶဝ်ေမႃဝူၼ်ႉ၊ ေမႃထတ်းသၢင် ႄလႈ လႅၵ်ႈလႆၢႈတၢင်းယၢမ်ႈၼႂ်းၵၢၼ်ၸႂ်ႉၶိူင်ႈမိုဝ်း
တီႊၸီႊေတႃႊ ယွၼ်ႉဝႃႈၼႆႉေတပဵၼ်ၵၢၼ်ပူၵ်းပွင်ၶၢဝ်းယၢဝ်းၼႆယဝ်ႉ။ 

04.

05.

06.

ေတလႆႈႁူႉဝႃႈ လွင်ႈႁူမ်ႇလူမ်ႈတီႊၸီႊေတႃႊၼၼ်ႉ မၼ်းလႅၵ်ႈ
လႆၢႈၵူႈၶၢဝ်းယၢမ်း

ၶိုတ်းတၼ်းလွၵ်းလႆၢး၊ ၶၢဝ်ႇငၢဝ်း ႄလႈ ၵၢၼ်လႅၵ်ႈလႆၢးေပႃႇလသီႇ 
ၵပ်းၵႆၢႇလူၺ်ႈလွင်ႈႁူမ်ႇလူမ်ႈတီႊၸီႊေတႃႊယူႇတႃႇေသႇ

ႁႂ်ႈၽူႈၶိုၼ်ႈပၢင်သွၼ်လႆႈသိုပ်ႇႁဵၼ်းႁူႉ ဝႆၢးပၢင်သွၼ်ယဝ်ႉတူဝ်ႈ

ၽူႈပၼ်ပၢင်သွၼ်ႄလႈၽူႈၶိုၼ်ႈပၢင်သွၼ်တင်းသဵင်ႈထုၵ်ႇလီႁဵၼ်းႁူႉဝႃႈ လွင်ႈႁူမ်ႇလူမ်ႈတီႊၸီႊေတႃႊၼၼ်ႉ
 မၼ်းလႅၵ်ႈလႆၢႈယူႇၵူႈၶၢဝ်းယၢမ်း၊ ၵွပ်ႈၼၼ်ထုၵ်ႇလီဢွၼ်ၵၼ်ၵႆႉလဵပ်ႈႁဵၼ်း ႄလႈ ႁႃတၢင်းႄၵႈလိတ်ႈပၼ်ႁႃ
မႂ်ႇမႂ်ႇယူႇၵူႈၶၢဝ်း။

တႃႇႁႂ်ႈၵၢၼ်ႁဵၼ်းၵၢၼ်သွၼ်ထုၵ်ႇမႅၼ်ႈ ႄလႈ ၶိုတ်းတၼ်းၸွမ်းငၢဝ်းလႆၢးၼၼ်ႉ ၽူႈပၼ်ပၢင်သွၼ်ထုၵ်ႇလီ
လဵပ်ႈႁဵၼ်းၵၢၼ်ၸႂ်ႉၶိူင်ႈမိုဝ်းမႂ်ႇမႂ်ႇ၊ လူဢၢၼ်ႇၶၢဝ်ႇငၢဝ်း၊ ႄလႈတိတ်းတၢမ်ေပႃႇလသီႇၸိူဝ်းၸၢင်ႈမီးလွင်ႈလႅၵ်ႈ
လႆၢႈယူႇတႃႇေသႇ။

ၵၢၼ်ႁဵၼ်းႁူႉၼၼ်ႉဢမ်ႇလႆႈၵိုတ်းလိုဝ်ႈ မိူဝ်ႈပၢင်သွၼ်ယဝ်ႉတူဝ်ႈ၊ တီႈႄတႉမၼ်းပၢင်သွၼ်ၼၼ်ႉ ပဵၼ်ၶၵ်ႉ
တွၼ်ႈဢွၼ်တၢင်းသုတ်း တႃႇႁႂ်ႈၽူႈၶိုၼ်ႈပၢင်သွၼ်ၶဝ် ေတႁဵၼ်းႁူႉလွင်ႈႁူမ်ႇလူမ်ႈတီႊၸီႊေတႃႊၵႂႃႇၶၢဝ်း
ယၢဝ်းၵူၺ်း။ ၵွပ်ႈၼၼ်ၽူႈပၼ်ပၢင်သွၼ်ထုၵ်ႇလီသၢင်ႈတိုၵ်ႉတၢင်းၵၢၼ်ၵမ်းသိုပ်ႇတင်းၽူႈၶိုၼ်ႈပၢင်သွၼ် 
တႃႇသိုပ်ႇၵမ်ႉထႅမ်ႄလႈလႅၵ်ႈလႆၢႈတၢင်းႁူႉၵၼ်ဝႆၢးပၢင်သွၼ် ၼႆယဝ်ႉ။

ၵၢၼ်ၵဵပ်းေၶႃႈမုၼ်းၵွၼ်ႇႄတႇပၢင်သွၼ်

ႁူဝ်ေၶႃႈပၢင်သွၼ်လွင်ႈႁူမ်ႇလူမ်ႈတီႊၸီႊေတႃႊ ၼၼ်ႉမီးတင်းၼမ်၊ မၢင်ၸိူဝ်းငႆၢႈႄလႈမၢင်ၸိူဝ်းလူဝ်ႇတၢင်း
 ႁူႉၵၢၼ်တႅမ်ႈပူဝ်ႊၵႅမ်ႊ (programming) တႃႇသွၼ်ပိူၼ်ႈ။ ၵွပ်ႈၼၼ် ဢၼ်လမ်ႇလွင်ႈသုတ်းၼၼ်ႉ ၽူႈ
ပၼ်ပၢင်သွၼ်ေတလႆႈႁူႉတူဝ်ၵဝ်ႇဝႃႈ မီးၼမ်ႉၵတ်ႉၽႆၢႇလႂ် ႄလႈ ေမႃႁဵတ်းသင်? ၸဝ်ႈၵဝ်ႇသမ်ႉမီးလွင်ႈယုပ်ႈ
 ယွမ်းၽႆၢႇလႂ်?

ပိူင်တႅၵ်ႈမၼ်း သင်တၢင်ႇမူႇတၢင်ႇၸုမ်းၽိတ်ႈမွၵ်ႇမႃးႁႂ်ႈပၼ်တၢင်းႁူႉလွင်ႈႁူမ်ႇလူမ်ႈေၶႃႈမုၼ်းတႃႇၵူၼ်း 20 
ေၵႃႉၼႂ်းၶၢဝ်းတၢင်း 2 ဝၼ်းၼႆ ၽူႈပၼ်ပၢင်သွၼ်ေတလႆႈမႃးထတ်းသၢင်တူၺ်းဝႃႈ တၢင်းႁူႉၼမ်ႉၵတ်ႉဢၼ် 
တူဝ်ၸဝ်ႈၵဝ်ႇမီးၼၼ်ႉ ၸွင်ႇမၼ်းမႅၼ်ႈၸွမ်းလွင်ႈဢၼ်ၽူႈၶိုၼ်ႈပၢင်သွၼ်ၶဝ်ၶႂ်ႈလႆႈၶႂ်ႈပဵၼ်ၼၼ်ႉယူႇ။

ၵွၼ်ႇႄတႇပၢင်သွၼ်ၼၼ်ႉ ၽူႈပၼ်ပၢင်သွၼ်ေတလႆႈမီးေၶႃႈမုၼ်းဝႃႈ ၵူၼ်းၸိူဝ်းေတမႃးၶိုၼ်ႈပၢင်သွၼ်
 ၼၼ်ႉပဵၼ်ၽႂ်။ ထုၵ်ႇလီႁူႉဝႃႈၶဝ်ပဵၼ်လုၵ်ႈဢွၼ်ႇႁဵၼ်း၊ ၵူၼ်းၼုမ်ႇ၊ ၵူၼ်းၼႂ်းဝၢၼ်ႈ၊ ဢမ်ႇၼၼ်ၵူၼ်းႁဵတ်း
 ၵၼ်ၼႂ်းမုၵ်ႉၸုမ်းၸၵႂႃႇ ယွၼ်ႉဝႃႈလွင်ႈၼႆႉေတၸွႆႈႁဵတ်းႁႂ်ႈၽူႈပၼ်ပၢင်သွၼ်ႁၢင်ႈႁႅၼ်းၵၢၼ်သွၼ်လႆႈထုၵ်ႇ
မႅၼ်ႈၸွမ်းငၢဝ်းလႆၢးမၼ်း။ 

လိူဝ်ေသႁူႉဝႃႈပဵၼ်ၵူၼ်းသႅၼ်းလႂ်ပၢၼ်လႂ်ယဝ်ႉ သင်ပဵၼ်လႆႈၽူႈပၼ်ပၢင်သွၼ်ထုၵ်ႇလီႁူႉပႃးဝႃႈ ေတမီး
ၵူၼ်းၶဝ်ႈႁူမ်ႈပၢင်သွၼ်လႆၢေၵႃႉ ႄလႈ ၶဝ်သမ်ႉမီးတၢင်းႁူႉသင်ဝႆႉလႆၢလႆၢ ၵပ်းၵႆၢႇလူၺ်ႈႁူဝ်ေၶႃႈၼႂ်းပၢင်
သွၼ်ၼၼ်ႉ ၼႆယဝ်ႉ။

ဢွၼ်တၢင်းေတႄတႇပၼ်ပၢင်သွၼ်လွင်ႈႁူမ်ႇလူမ်ႈတီႊတီႊေတႃႊ (Digital Security) ၼၼ်ႉ ၽူႈပၼ်ပၢင်သွၼ်ေတ
လႆႈမီးေၶႃႈမုၼ်းလႆၢလွင်ႈလႆၢတၢင်းတႃႇႁႂ်ႈပၢင်သွၼ်ၼၼ်ႉမီးၽွၼ်းလီၼမ်တီႈသုတ်း။ ၼႆႉပွင်ႇဝႃႈၽူႈပၼ်ပၢင်သွၼ်ေတ
လႆႈႁူႉၼမ်ႉၵတ်ႉတူဝ်ၵဝ်ႇ၊ ႁူႉေၶႃႈမုၼ်းၽူႈၶိုၼ်ႈပၢင်သွၼ် (participants) ႄလႈ ေတလႆႈႁဵတ်းၵၢၼ်ၸွမ်းၽူႈဢွၼ်
ၸတ်းပၢင်သွၼ် (organizers) ၼႆယဝ်ႉ။

01.

02.

ႁူႉၼမ်ႉၵတ်ႉတူဝ်ၵဝ်ႇ

ႁူႉၸၵ်းၽူႈၶိုၼ်ႈပၢင်သွၼ် (participants)

03. ႁဵတ်းၵၢၼ်ၸွမ်းၽူႈၸတ်းပၢင်သွၼ် (organizers)

သင်ဝႃႈတၢင်ႇမူႇတၢင်ႇၸုမ်းၽိတ်ႈမွၵ်ႇႁႂ်ႈၵႂႃႇပၼ်ပၢင်သွၼ်ၼႆၸိုင် ၽူႈပၼ်ပၢင်သွၼ်ထုၵ်ႇလီမီးေၶႃႈမုၼ်း
လုၵ်ႉတီႈၽူႈၸတ်းပၢင်သွၼ်ၼမ်တီႈသုတ်း။ ေတလႆႈႁူႉလွင်ႈယိူင်းဢၢၼ်းပၢင်သွၼ်၊ ၽူႈၶိုၼ်ႈပၢင်သွၼ်၊ 
ၶၢဝ်းယၢမ်း၊ ၽႃႇသႃႇ၊ ႄလႈ ဢွင်ႈတီႈပၢင်သွၼ် ၸၵႂႃႇၼႆယဝ်ႉ။

ဢွၼ်တၢင်းေတႄတႇပၢင်သွၼ်ၼၼ်ႉ ၽူႈၸတ်းပၢင်သွၼ်ႄလႈၽူႈပၼ်ပၢင်သွၼ်ေတလႆႈႁူႉၸႅင်ႈလႅင်းဝႃႈ
 မီးလွင်ႈယိူင်းဢၢၼ်းသင်။ ယွၼ်ႉလွင်ႈယိူင်းဢၢၼ်းၼႆႉ ေတပဵၼ်တူဝ်တႅပ်းတတ်းဝႃႈ ေတလႆႈသွၼ်ပၼ်ႁူဝ် 
ေၶႃႈဢၼ်လႂ် ႄလႈၸႂ်ႉလွင်းလႆၢးသင်ၸၵႂႃႇၼၼ်ႉယူႇ။

ပိူင်တႅၵ်ႈ -

ဢိင်ၼိူဝ်ပၢင်သွၼ်လွင်ႈႁူမ်ႇလူမ်ႈတီႊၸီႊေတႃႊၼၼ်ႉ မီးၶၵ်ႉတွၼ်ႈၼမ်ႄလႈလႆႈၸႂ်ႉၶၢဝ်းယၢမ်းႁိုင်ၼႆႄလႈ
 ၵမ်ႈၼမ် ၽူႈပၼ်ပၢင်သွၼ် 1 ေၵႃႉၼၼ်ႉသွၼ်လႆႈၽူႈၶိုၼ်ႈပၢင်သွၼ်မွၵ်ႈ 4 ေၵႃႉၵူၺ်း။ ၼႆႉပဵၼ်ယွၼ
ဝႃႈ ၽူႈပၼ်ပၢင်သွၼ်ေတလႆႈႁဵတ်းႄၼၵမ်းေၵႃႉေၵႃႉ ဢၼ်လႆႈၸႂ်ႉၶၢဝ်းယၢမ်းႁိုင်ႄတႉႄတႉ။ ၵွပ်ႈၼၼ်သ
င်မီးၽူႈပၼ်ပၢင်သွၼ်ေၵႃႉလဵဝ် ၵူၺ်းမီးၽူႈၶိုၼ်ႈပၢင်သွၼ်ၼပ်ႉႁူဝ်သိပ်းမၼ်းၼႆ ေတၸၢင်ႈႁဵတ်းႁႂ်ႈပၢင်
သွၼ်ၼၼ်ႉၸႂ်ႉၶၢဝ်းယၢမ်းႁိုင် ႄလႈ ၽူႈၶိုၼ်ႈပၢင်သွၼ်မၢင်ေၵႃႉေတတူၵ်းလိုၼ်းႄလႈဢမ်ႇလႆႈႁဵၼ်းႁူႉ
သင်ႄတႉႄတႉ။ ယွၼ်ႉၼႆႄလႈ သင်မီးၽူႈၶိုၼ်ႈပၢင်သွၼ်ၼမ်ၼႆ ထုၵ်ႇလီႁႃၵူၼ်းပၼ်ပၢင်သွၼ်ဢမ်ႇၼၼ် 
ၵူၼ်းၸူိဝ်းဢၼ်ၸၢင်ႈၸွႆႈၼႂ်းပၢင်သွၼ်လႆၢလႆၢေၵႃႉ ၼၼ်ႉယူႇ။

3.1 ႁူႉလွင်ႈယိူင်းဢၢၼ်းပၢင်သွၼ်

3.2 ႁူႉတင်းၼမ်ၽူႈၶိုၼ်ႈပၢင်သွၼ်ႄလႈၽူႈပၼ်ပၢင်သွၼ်

ယိူင်းဢၢၼ်း ႁူဝ်ေၶႃႈ

ပၢင်သွၼ်ၼႆႉ ယိူင်းဢၢၼ်းႁႂ်ႈၵူၼ်းၼုမ်ႇ 
ေမႃဢဝ်လွင်ႈႁူမ်ႇလူမ်ႈေၶႃႈမုၼ်းၾူၼ်းၶဝ်

• ၽွၼ်းလီၽွၼ်းၸႃႉၾူၼ်း
• ေၽးလုၵ်ႉတီႈၾူၼ်း
• လႆၢးသႂ်ႇမႆၢလပ်ႉၾူၼ်း
• လႆၢးၸႂ်ႉၾူၼ်းဢမ်ႇႁႂ်ႈသုမ်းၶၢဝ်းယၢမ်း

ပၢင်သွၼ်ၼႆႉ ယိူင်းဢၢၼ်းႁႂ်ႈၵူၼ်းၼႂ်းမူႇဝၢၼ်ႈ 
ေမႃထတ်းထွင် ေၶႃႈမုၼ်းၽိတ်းပိူင်ႈ (ေၶႃႈမုၼ်း
ပွမ်)

• ေၶႃႈမုၼ်းၽိတ်းပိူင်ႈပဵၼ်သင်?
• လႆၢးထတ်းေၶႃႈမုၼ်းၽိတ်းပိူင်ႈ
• လႆၢးေတႃႇသူႈေၶႃႈမုၼ်းၽိတ်းပိူင်ႈ
• လႆၢးပိုၼ်ႄၽႈေၶႃႈမုၼ်းဢၼ်ထုၵ်ႇမႅၼ်ႈ

ပၢင်သွၼ်ၼႆႉ ယိူင်းဢၢၼ်းတႃႇဢဝ်လွင်ႈႁူမ်ႇလူမ်ႈ 
ေၶႃႈမုၼ်း ၼႂ်းမုၵ်ႉၸုမ်း

• လွင်ႈႁူမ်ႇလူမ်ႈၾူၼ်း
• လွင်ႈႁူမ်ႇလူမ်ႈၶွမ်း
• လွင်ႈႁူမ်ႇလူမ်ႈၵၢၼ်ၵပ်းသိုပ်ႇ
• လွင်ႈႁူမ်ႇလူမ်ႈၵူၼ်းၼႂ်းလုမ်း

ပၢင်သွၼ်လွင်ႈႁူမ်ႇလူမ်ႈတီႊၸီႊေတႃႊၼၼ်ႉ ေတလႆႈမီးၵၼ်ႁၢင်ႈႁႅၼ်းတင်းၼမ်။ ၵမ်ႈၼမ်ေတလႆႈၸႂ်ႉ
ၶၢဝ်းယၢမ်းႁၢင်ႈႁႅၼ်း 1 ဝၼ်းေတႃႇ 1 ႁူဝ်ေၶႃႈ (ၶိုင်ႈဝၼ်းတႃႇႁၢင်ႈႁႅၼ်းေၶႃႈမုၼ်း ႄလႈ ထႅင်ႈၶိုင်ႈ
ဝၼ်းတႃႇႁၢင်ႈႁႅၼ်းၶိူင်ႈမိုဝ်းၵၢၼ်သွၼ်)။ ၼႆႉပွင်ႇဝႃႈ ပၢင်သွၼ် 4 ဝၼ်းဢၼ်မီးႁူဝ်ေၶႃႈသွၼ်  6 – 8 
ဢၼ်ၼၼ်ႉ ေတလႆႈၸႂ်ႉၶၢဝ်းယၢမ်းႁၢင်ႈႁႅၼ်း 6 – 8 ဝၼ်း။ ၵွပ်ႈၼၼ်ၽူႈပၼ်ပၢင်သွၼ်ထုၵ်ႇလီမီးၽႅၼ်
 ၵၢၼ်ၶၢဝ်းယၢမ်းႁၢင်ႈႁႅၼ်းပၢင်သွၼ်လီလီ။

3.3 ႁူႉၶၢဝ်းယၢမ်းတႃႇႁၢင်ႈႁႅၼ်းၵၢၼ်သွၼ်

ၵမ်ႈၼမ် ၽႃႇသႃႇဢၼ်ၸႂ်ႉၼႂ်းပၢင်သွၼ်ၼၼ်ႉလႆႈၸႂ်ႉဢၼ်လဵဝ်။ ၵူၺ်းသင်မီးၽူႈၶဝ်ႈႁူမ်ႈပၢင်သွၼ်ဢၼ်
လုၵ်ႉလႆၢတီႈလႆၢတၢင်းမႃး ႄလႈ လၢတ်ႈၽႃႇသႃႇဢမ်ႇမိူၼ်ၵၼ်ၼႆ ေတလႆႈမီးၵၢၼ်ပိၼ်ႇၽႃႇသႃႇၼႂ်းပၢင်
သွၼ်။ ၼႆႉပွင်ႇဝႃႈၶၢဝ်းယၢမ်းပၢင်သွၼ်ၼၼ်ႉေတႁိုင်လိူဝ်ၵဝ်ႇထႅင်ႈ 1 ပုၼ်ႈ (ယွၼ်ႉၵၢၼ်ပိၼ်ႇၽႃႇသႃႇ) ၼႆ
ယဝ်ႉ။

3.4 ႁူႉၾႃႇသႃႇဢၼ်ၸႂ်ႉၼႂ်းပၢင်သွၼ်

ၵမ်ႈၼမ်ပၢင်သွၼ်လွင်ႈႁူမ်ႇလူမ်ႈတီႊၸီႊေတႃႊၼၼ်ႉ လႆႈၸႂ်ႉႁႅင်းၾႆးၾႃႉႄလႈၶိူင်ႈမိုဝ်းလႆၢမဵဝ်းၼႆႄလႈ 
ၽူႈပၼ်ပၢင်သွၼ် ထုၵ်ႇလီႁူႉဝႃႈဢွင်ႈတီႈဢၼ်ေတၸတ်းပၢင်သွၼ်ၼၼ်ႉ ၸွင်ႇမီးႁႅင်းၾႆးၾႃႉမၢၼ်ႇမႅၼ်ႈ၊ 
ၸွင်ႇမီးလႅင်းၼဵတ်ႇ (internet) ႄလႈ ၶိူင်ႈမိုဝ်းၵမ်ႉၵႅမ်တၢင်ႇၸိူဝ်းမိူၼ်ၼင်ႇ projector ၸၵႂႃႇ၊ လွင်ႈၼႆႉ
ေတၸွႆႈႁဵတ်းႁႂ်ႈၽူႈပၼ်ပၢင်သွၼ်မီးၵၢၼ်ႁၢင်ႈႁႅၼ်းလႆႈလီလိူဝ်ၵဝ်ႇၼႆယူႇ။

လိူဝ်ေသၼႆႉ ေတလႆႈႁူႉပႃးဝႃႈဢွင်ႈတီႈဢၼ်ေတၵႂႃႇပၼ်ပၢင်သွၼ်ႉၼၼ်ႉ မီးလွင်ႈႁူမ်ႇလူမ်ႈၼမ်မွၵ်ႈႁိုဝ် 
ဢမ်ႇၼၼ်မီးလွင်ႈသီးႁၢမ်ႈသင် တႃႇႁႂ်ႈၽူႈပၼ်ပၢင်သွၼ်ၸၢင်ႈႁႃလွၵ်းလႆၢးဢၼ်ထုၵ်ႇမႅၼ်ႈၸွမ်းငၢဝ်း
လႆၢးၼႂ်းပိုၼ်ႉတီႈ ၼႆယဝ်ႉ။

3.5 ႁူႉၸၵ်းဢွင်ႈတီႈပၢင်သွၼ်

ပိူင်တႅၵ်ႈေၶႃႈထၢမ်ဢၼ်ၽူူႈပၼ်ပၢင်သွၼ်ၸၢင်ႈထၢမ်တီႈၽူႈၸတ်းပၢင်
သွၼ် (organizers)

• ၽူႈၸတ်းပၢင်သွၼ်မီးလွင်ႈယဵၼ်းဢၢၼ်းသင်တႃႇပၢင်သွၼ်ၼႆႉ?

• ၽူႈၶဝ်ႈႁူမ်ႈပၢင်သွၼ်ပဵၼ်ၽႂ်လႂ်လ်ႂႄလႈလုၵ်ႉတီႈလႂ်မႃး?

• ၸွင်ႇၽူႈၶဝ်ႈႁူမ်ႈပၢင်သွၼ်ယၢမ်ႈၶိုၼ်ႈပၢင်သွၼ် ဢမ်ႇၼၼ်မီးတၢင်းႁူႉလွင်ႈႁူမ်ႇလူမ်ႈ

ၵမ်ႈၽွင်ႈဝႆႉယဝ်ႉ?

• ၽူႈဢွၼ်ၸတ်းပၢင်သွၼ်ၸႂ်ႉလွၵ်းလႆၢးလ်ႂေသလိူၵ်ႈၽူႈၶိုၼ်ႈပၢင်သွင်?

• ၸွင်ႇၽူႈဢွၼ်ၸတ်းပၢင်သွၼ်ယၢမ်ႈပၼ်ပၢင်သွၼ်သႅၼ်းၼႆႉမိူဝ်ႈပူၼ်ႉမႃး?

• ၽူႈဢွၼ်ၸတ်းပၢင်သွၼ်ၶႂ်ႈႁႂ်ႈသွၼ်ႁူဝ်ေၶႃႈသင်လႆၢလႆၢ?

• ပၢင်သွၼ်ၼႆႉေတၸႂ်ႉၶၢဝ်းယၢမ်းႁိုင်မွၵ်ႈႁိုဝ်? 

• လႆႈၽိတ်ႈမွၵ်ႇဝႆႉၽူႈပၼ်ပၢင်သွၼ်လႆၢေၵႃႉ?

• ေတလႆႈၸႂ်ႉၽႃႇသႃႇသင်? ၸွင်ႇမီးၵူၼ်းပိၼ်ႇၽႃႇသႃႇ?

• ဢွင်ႈတီႈပၢင်သွၼ်ၼၼ်ႉ ၸွင်ႇမီးလႅင်းၼဵတ်ႇ (internet) ႄလႈၶိူင်ႈၵမ်ႉၵႅမ်မိူၼ်ၼင်ႇ 
projector ႄလႈ သႆၢသဵပ်ႇၶွမ်း VGA ၸၵႂႃႇ?

ၽႅၼ်ၵၢၼ်သွၼ် Data Detox Youth
(တႃႇၵူၼ်း 20 ေၵႃႉ)



16

1. ႄတႇပၢင်သွၼ်   
(Introduction to Digital Security Workshop and Data Detox x Youth)

ႁူဝ်ေၶႃႈ လွၵ်းလႆၢးသွၼ် ၶိူင်ႈမိုဝ်း

ၵပ်းသိုပ်ႇမိုတ်ႈၵိုဝ်းၵၼ် 1. ပၼ်ေၸႈတီႈလုၵ်ႈႁဵၼ်းေၵႃႉဝၢင်ယဝ်ႉ ႁႂ်ႈလုၵ်ႈႁဵၼ်းၸၼ်ႁၢင်ႈ 
ၽႃႇမိုဝ်းၶဝ်ႄလႈတႅမ်ႈၸိုဝ်ႈၶဝ်လူင်းၼႂ်းေၸႈၼၼ်ႉ 

2. ႁႂ်ႈတႅမ်ႈလူင်းလွင်ႈဢၼ်လုၵ်ႈႁဵၼ်းၶဝ်ၶႅၼ်ႇတီႈသုတ်း၊ တီႈဢၼ် 
ၶႂ်ႈၵႂႃႇတီႈသုတ်း၊ မၢၵ်ႇမႆႉဢၼ်ၵဵၵ်ႈၵိၼ်တီႈသုတ်း၊ ဢႅပ်ႊ (app) 
ဢၼ်ၵႆႉၼမ်တီႈသုတ်း၊ လွင်ႈၼိုင်ႈဢၼ်ပိူၼ်ႈဢမ်ႇႁူႉ

3. ေမႃသွၼ်ၵဵပ်းေၸႈလုၵ်ႈႁဵၼ်းတင်းသဵင်ႈေသ ၶိုၼ်းႄမးၸႅၵ်ႇပၼ်
လုၵ်ႈႁဵၼ်းၵူႈေၵႃႉ (လုၵ်ႈႁဵၼ်းဢမ်ႇထုၵ်ႇလႆႈေၸႈဢၼ်မီးၸိုဝ်ႈ
 တဝ်ၸဝ်ႈၵဝ်ႇ

4. လုၵ်ႈႁဵၼ်းေတလႆႈႄၼႉၼမ်းဢူၺ်းေၵႃႉၶဝ်ၵမ်းေၵႃႉလူၺ်ႈၵၢၼ် 
ဢၢၼ်ႇေၶႃႈမုၼ်းဢၼ်မီးၼႂ်းေၸႈ (ၵူၼ်းဢၢၼ်ႇႄလႈၵူၼ်းထုၵ်ႇ
တၵ်ႉၸိုဝ်ႈလုၵ်ႉၸုၵ်းတင်းသွင်ေၵႃႉ)

5. ေပႃးယဝ်ႉ ၵူၼ်းဢၼ်ထုၵ်ႇတၵ်ႉၸိုဝ်ႈၼၼ်ႉ သိုပ်ႇၵပ်းသိုပ်ႇ
လုၵ်ႈႁဵၼ်းတၢင်ႇေၵႃႉဢၼ်မီးၼႂ်းေၸႈၶဝ်

6. လိုၼ်းသုတ်း ႁႂ်ႈလုၵ်ႈႁဵၼ်းၶဝ်ဢဝ်ေၸႈၵႂႃႇပၼ်ၸဝ်ႈၶွင်
မၼ်းၶိုၼ်း (ႁႂ်ႈထၢမ်ၵၢၼ်ငၢၼ်း ႄလႈ ယိပ်းမိုဝ်းသိုပ်ႇမိုတ်ႈၵၼ်) 

7. ဢဝ်ေၸႈတင်းသဵင်ႈၵႂႃႇၵပ်းဝႆႉၼိူဝ်ၽႃတႃႇႁႂ်ႈၵူႈေၵႃႉလႆႈ       
        လဵပ်ႈႁဵၼ်း

• ေၸႈ 20 ဝၢင်
• ထဵပ်ႊေၸႈ (paper tabe) 2 ဢၼ်

ထတ်းသၢင်တၢင်းႁူႉ ႄလႈ 
လွင်ႈမုင်ႈမွင်းလုၵ်ႈႁဵၼ်း

1. ၸတ်းလုၵ်ႈႁဵၼ်းပဵၼ်ၸုမ်း 3 – 4 ေၵႃႉ

2. ၸႅၵ်ႇႁူဝ်ေၶႃႈပၢင်သွၼ် (ဢမ်ႇၼၼ်ေၸႈ) ပၼ်ၵူႈၸုမ်း

3. ႁႂ်ႈလုၵ်ႈႁဵၼ်းဢုပ်ႇၵၼ်ဝႃႈၶဝ်သူၼ်ၸႂ်ႁူဝ်ေၶႃႈလႂ်ၼမ်သုတ်း၊ 
ႁႂ်ႈၶဝ်ၶပ်ႉႁူဝ်ေၶႃႈၸွမ်းလွင်ႈသူၼ်ၸႂ်လုၵ်ႉတီႈၼမ်သုတ်းၵႂႃႇ 

        ေဢႇသုတ်း (သုင်သုတ်းပွင်ႇဝႃႈၶႂ်ႈႁဵၼ်းတီႈသုတ်း)

4. ႁႂ်ႈလုၵ်ႈႁဵၼ်းဢုပ်ႇၵၼ်ႁူဝ်ေၶႃႈမႂ်ႇဢၼ်ၶဝ်ၶႂ်ႈႁဵၼ်းၼိုင်ႈၸုမ်း
 2 ဢၼ်

5. ၸုမ်းလႂ်ၸုမ်းၼၼ်ႉ လၢတ်ႈမႃးႁူဝ်ေၶႃႈ 3 ဢၼ် ဢၼ်ၶဝ်
သူၼ်ၸႂ်ၶႂ်ႈႁဵၼ်းတီႈသုတ်း (ေပႃးယဝ်ႉၶူးဢဝ်ႁူဝ်ေၶႃႈ ၵႂႃႇၸပ်း
ဝႆႉ တီႈဢၼ်ၵူႈေၵႃႉတူၺ်းႁၼ်လႆႈ)

6. ႁႂ်ႈလုၵ်ႈႁဵၼ်းလၢတ်ႈပႃးႁူဝ်ေၶႃႈမႂ်ႇ 2 ဢၼ် ဢၼ်ၶဝ်ၶႂ်ႈႁဵၼ်း 
(ေမႃသွၼ်တႅမ်ႈမႆၢၸွမ်းၵမ်းလဵဝ်) 

7. ၶူးၶိုၼ်းမႃးႁူမ်ႈႁူဝ်ေၶႃႈတင်းမူတ်းေသ ထတ်းတူၺ်းဝႃႈႁူဝ်ေၶႃႈ
လႂ်မီးၵူၼ်းသူၼ်ၸႂ်ၼမ်သုတ်း

8. ၶူးႄၼႁူဝ်ေၶႃႈဢၼ်လႆႈႁၢင်ႈႁႅၼ်းမႃး၊ လွင်ႈယဵၼ်းဢၢၼ်း
        ပၢင်သွၼ်၊ ၶၢဝ်းယၢမ်း၊ ႄလႈ ၸႅၵ်ႇပပ်ႉလိၵ်ႈဢမ်ႇၼၼ်ပပ်ႉၵႅမ် 
        မိုဝ်းလုၵ်ႈႁဵၼ်း

• ႁူဝ်ေၶႃႈပၢင်သွၼ် တႃႇ 5 ၸုမ်း
• ထဵပ်ႊေၸႈ (paper tabe) 5 ဢၼ်
• ပပ်ႉၵႅမ်မိုဝ်းလုၵ်ႈ ႁဵၼ်း 20 ဢၼ်

သၢင်ႈေၶႃႈလႆႈၸႂ် (ေၶႃႈ
တူၵ်းလူင်း) ပၢင်သွၼ်

1. ၶူးသပ်းလႅင်းႄၼဝႃႈၵွပ်ႈသင်လူဝ်ႇေၶႃႈလႆႈၸႂ် ဢွၼ်တၢင်းေတ  
ႄတႇပၢင်သွၼ်လွင်ႈႁူမ်ႇလူမ်ႈတီႊၸီႊေတႃႊ

2. ၸုမ်းလႂ်ၸုမ်းၼၼ်ႉ (ၸုမ်းၵဝ်ႇ) တႅမ်ႈလူင်းလွင်ႈဢၼ်ၶဝ်ဝူၼ်ႉ
ဝႃႈ ”ထုၵ်ႇလီႁဵတ်း” ႄလႈ ”ဢမ်ႇထုၵ်ႇလီႁဵတ်း” ၼႂ်းၶၢဝ်းယၢမ်း
 ပၢင်သွၼ်

3. ၸုမ်းလႂ်ၸုမ်းၼၼ်ႉတၢင်ႇလၢတ်ႈႄၼလွင်ႈဢၼ်ၶဝ်လႆႈဢု
ပ်ႇၵၼ်

4. ၶူးတႅမ်ႈမႆၢႄလႈႁဵတ်းႁူဝ်ႁုပ်ႈတင်းသဵင်ႈယဝ်ႉ ၶုိၼ်းၽိူမ်ႉထႅမ် 
ေၶႃႈေမႃးဢၼ်တူၵ်းႁႆၢဝႆႉ

5. လုၵ်ႈႁဵၼ်းဢဝ်ေၸႈၵႂႃႇၵပ်းဝႆႉတီႈၽႃတႃႇႁႂ်ႈၵူႈေၵႃႉလႆႈ        
        လဵပ်ႈႁဵၼ်း

• ေၸႈလူင် 5 ဝၢင်
• ၵမ်ၸိုမ်းတႃႇတႅမ်ႈ

ႁူဝ်ေၶႃႈ လွၵ်းလႆၢးသွၼ် ၶိူင်ႈမိုဝ်း

ေၶႃႈမုၼ်းသုၼ်ႇတူဝ်ပဵၼ် 
သင်?

1. ၶူးထၢမ်တူၺ်းဝႃႈလုၵ်ႈႁဵၼ်းၸႂ်ႉၾူၼ်းသင်၊ သိုဝ်ႉမႃးမိူဝ်ႈလႂ်၊
 ၵႂႃႈႁိုဝ်၊ ၸႂ်ႉတႃႇႁဵတ်းသင်

2. ၵမ်းၼႆႉၶိုၼ်းထၢမ်တူၺ်းဝႃႈ ေၶႃႈမုၼ်းဢၼ်မီးၼႂ်းၾူၼ်းမဵဝ်း
လႂ်ဢၼ် လုၵ်ႈႁဵၼ်းဢမ်ႇၶႂ်ႈႁႂ်ႈပိူၼ်ႈႁၼ်

3. ၶူးထၢမ်တူၺ်းဝႃႈ လုၵ်ႈႁဵၼ်းၶႂ်ႈႁူႉေၶႃႈမုၼ်းလပ်ႉသင်
တီႈဢူၺ်းေၵႃႉ ၶဝ် ဢမ်ႇၼၼ်ေၵႃႉႁၵ်ႉၶဝ်

4. ၶူးၶိုၼ်းထၢမ်ထႅင်ႈဝႃႈလိူဝ်ေသေၶႃႈမုၼ်းၼႂ်းၾူၼ်းယဝ်ႉ ၸွင်ႇ
မီးေၶႃႈမုၼ်းတၢင်ႇၸိူဝ်းတီႈလုၵ်ႈႁဵၼ်းဢမ်ႇၶႂ်ႈႁႂ်ႈပိူၼ်ႈႁူႉ?

5. ၶူးၶိုၼ်းသပ်းလႅင်းဝႃႈေၶႃႈမုၼ်းလပ်ႉၸိူဝ်းၼႆႉ ပဵၼ်ေၶႃႈမုၼ်း
သုၼ်ႇတူဝ်ၸိူဝ်းၼႆႉ ပိူၼ်ႈၸၢင်ႈလၵ်ႉၵႂႃႇၼႆႄလႈ ၼႂ်းၵၢၼ်
သွၼ်ၼႆႉႁဝ်းေတမႃးတူၺ်းလွၵ်းလႆၢးဢဝ်လွင်ႈႁူမ်ႇလူမ်ႈမၼ်း

 လွင်ႈတူိဝ်ႉၶူိၵ်ႈ သင်ပူိၼ်ႈ

လႆႈၵႂႃႇေၶႃႈမုၼ်းသုၼ်ႇတူဝ်ႁဝ်း 1. ၶူးႄၼတူဝ်ယၢင်ႇ (ပိူင်တႅၵ်ႈ) လွင်ႈဢၼ်ပိူၼ်ႈလွၵ်ႈ ငိုၼ်း ၵၼ် 
ႄလႈ ယႃႉၵဝ်းၵၼ် သင်ပိူၼ်ႈလႆႈမၢႆလပ်ႉ Line ဢမ်ႇၼၼ်      
Facebook ႁဝ်းၵႂႃႇ

2. ႁႂ်ႈလုၵ်ႈႁဵၼ်း scan qrcode ၼႂ်းၾူၼ်းၶဝ်တႃႇၶဝ်ႈတူၺ်း   
လွင်ႈၵၢၼ်ႁႅၵ်ႉႄလႈယႃႉၵဝ်းၵၼ် ၼႂ်းလုမ်ႈၾႃႉဝၼ်းမိူဝ်ႈၼႆႉ

3. သင်မီးၶၢဝ်းယၢမ်း တူၺ်းဝီႇတီႇဢူဝ်ႇ ၵၢၼ်ၵဵပ်းေၶႃႈမုၼ်း 
ၵူၼ်းမိူင်းၶွင်လူင်ပွင်ၸိုင်ႈမိူင်းႄၶႇ

(web)
ပၢင်တိုၵ်းေၶႃႈမုၼ်း

မိူင်းႄၶႇမီးၵၢၼ်ၵဵပ်း ေၶႃႈ
မုၼ်းၵူၼ်းမိူင်းၸိူင်ႉႁိုဝ်?

2. ၸတ်းၵၢၼ်ေၶႃႈမုၼ်းသုၼ်ႇတူဝ်    
(Digital Privacy)

ႁူဝ်ေၶႃႈ လွၵ်းလႆၢးသွၼ် ၶိူင်ႈမိုဝ်း

ၵႃႈၶၼ်ေၶႃႈမုၼ်းသုၼ်ႇ
 တူဝ်

1. ၶူးသပ်းလႅင်းႄၼဝႃႈၶွမ်ႇပၼီႇမိူၼ်ၼင်ႇ Facebook ႄလႈ 
Google ၼၼ်ႉၶဝ်ႁဵတ်းပႆၢးမၢၵ်ႈမီးၸိူင်ႉႁိုဝ်

2. ၶူးႄၼဝႃႈၶူဝ်းသႃးၼႃး (ေၵျႃႇၺႃႇ) ၼႂ်း Google Ads ၼၼ်ႉ  
ႁဵတ်းၵၢၼ်ၸိူင်ႉႁိုဝ်ႄလႈၵူၼ်းသၢင်ႈမၼ်းလႆႈငိုၼ်းၸိူင်ႉႁိုဝ်

3. ၶူးသပ်းလႅင်းႄၼလုၵ်ႈႁဵၼ်းဝႃႈၵမ်ႈၼမ် ၼိူဝ်လႅင်းၼၼ်ႉဢမ်ႇ
မီးသင်လႆႈလႆၢ

• ၾူၼ်း

ၸတ်းၵၢၼ်ဢႅပ်ႊ (app) 1. ၶူးႁႂ်ႈလုၵ်ႈႁဵၼ်းလၢမ်းတူၺ်းဝႃႈၼႂ်းၾူၼ်းၶဝ်ၼၼ်ႉမီးဢႅပ်ႊ
လႆၢဢၼ် (ႁႂ်ႈတႅမ်ႈလူင်းၼႂ်းပပ်ႉၵႅမ်မိုဝ်းလုၵ်ႈႁဵၼ်း)

2. ႁႂ်ႈလုၵ်ႈႁဵၼ်းၽုၺ်ႇၾူၼ်းမႃးေသၼပ်ႉတူၺ်းဝႃႈၶဝ်မီးဢႅပ်ႊ 
လႆၢဢၼ် (တႅပ်ႈလူင်းၼႂ်းပပ်ႉၵႅမ်မိုဝ်းလုၵ်ႈႁဵၼ်း)

3. ႄၼသွၼ်လႆၢးဢဝ်ဢွၵ်ႇဢႅပ်ႊၼႂ်း Android ႄလႈ iPhone

• ၾူၼ်း

ၸွင်ႇၾူၼ်းႁဝ်းႁူႉဝႃႈႁဝ်း 
ၵႂႃႇတီႈလႂ်လႆၢလႆၢ?

1. ၶူးသပ်းလႅင်းႄၼဝႃႈဢႅပ်ႊမၢင်ၸိူဝ်းႁူႉတီႈယူႇႁဝ်းၸိူင်ႉႁိုဝ်

2. ၶူးၸႂ်ႉ Google Find My Phone ေသႄၼဝႃႈဢႅပ်ႊၸၢင်ႈ 
တူၺ်းတီႈယူႇၾူၼ်းလုၵ်ႈႁဵၼ်းၸိူင်ႉႁိုဝ်

3. သွၼ်လုၵ်ႈႁဵၼ်းပိၵ်ႉတီႈယူႇ (location) တင်းမူတ်း

4. သွၼ်လုၵ်ႈႁဵၼ်းပိၵ်ႉၶႂၢင်ႉတီႈယူႇ (location permission)      
ၶွင်ဢႅပ်ႊၵမ်းဢၼ်ၼႂ်း Android ႄလႈ iPhone

• www.google.com/android/find?
• ၽူၼ်း

Google ႁူႉၸၵ်းႁဝ်းၼမ်
 မွၵ်ႈႁိုဝ်?

1. ၶူးထၢမ်လုၵ်ႈႁဵၼ်းဝႃႈၶဝ်ၸႂ်ႉဢႅပ်ႊၶွင် Google ဢၼ်လႂ်လႆၢလႆၢ

2. ႄၼလုၵ်ႈႁဵ်ၼ်းလႆၢးၵႂႃႇထတ်းတူၺ်းဝႃႈ Google ႁူႉလွင်ႈလုၵ်ႈ
 ႁဵၼ်းၼမ်မွၵ်ႈႁိုဝ်

3. ႄၼလုၵ်ႈႁဵၼ်းလႆၢးပိၵ်ႉပတ်ႈ ad personalization၊ web 
history၊ location၊ ႄလႈ YouTube history

• ၾူၼ်း

မိူဝ်ႈၵၢၼ်ႁႃေၶႃႈမုၼ်း 
ပဵၼ်ၵၢၼ်ပၼ်ေၶႃႈမုၼ်း

1. သပ်းလႅင်းႄၼဝႃႈေၶႃႈမုၼ်းတၢင်ႇၸိူဝ်း မိူၼ်ၼင်ႇတီႈၵပ်း      
သိုပ်ႇဢၼ်မီးယူႇၼႂ်းၽူၼ်းၼၼ်ႉ Facebook ႄလႈ Line     
ၸၢင်ႈဢဝ်ၵႂႃႇတင်းမူတ်းလူၺ်ႈဢမ်ႇႁူႉတူဝ်

2. ၶူးႄၼလုၵ်ႈႁဵၼ်းဝႃႈ Facebook ၵဵပ်းေၶႃႈမုၼ်းၵူၼ်းၸႂ်ႉမၼ်း
 (users) သင်လႆၢလႆၢ (download ေၶႃႈမုၼ်းသုၼ်ႇတူဝ်တီႈ
 Facebook)

3. ၶူးႄၼလုၵ်ႈႁဵၼ်းလႆၢးပိၵ်ႉပႅတ်ႈ ဢမ်ႇပၼ် Facebook ႄလႈ 
Line ၵဵပ်းသႆၢမႆၢၵပ်းသိုပ်ႇ (contacts) ၼႂ်းၽူၼ်း

4. သင်တိုၵ်ႉမီးၶၢဝ်းယၢမ်း ၶူးႁႂ်ႈလုၵ်ႈႁဵၼ်းၵႂႃႇထတ်းတူၺ်း ဢႅပ်ႊ
တၢင်ႇၸိူဝ်း ဢၼ်ႁူႉတီႈယူႇဢမ်ႇၼၼ်ၵဵပ်းသိမ်းတီႈၵပ်းသိုပ်ႇ
 လုၵ်ႈႁဵၼ်းၶဝ်

• Download ေၶႃႈမုၼ်းသုတ်ႇတူဝ်တီႈ 
Facebook

 ပွင်ႇဝႃႈပဵၼ်ႁူဝ်ေၶႃႈဢၼ်မီးၼႂ်းပပ်ႉၵႅမ်မိုဝ်း Data Detox ၵမ်းသိုဝ်ႈ*

*

*

*

*

(Android)
ဢဝ်ဢႅပ်ႊဢွၵ်ႇ

(Android)
ပိၵ်ႉတီႈယူႇ

(Android)
ပိၵ်ႉ Google ads

(Android)
unsync Line

(Android)
unsync Facebook

(iOS)
ပိၵ်ႉတီႈယူႇ

(iOS)
ပိၵ်ႉ Google ads

(iOS)
unsync Line

(iOS)
unsync Facebook

(iOS)

ဢဝ်ဢႅပ်ႊဢွၵ်ႇ

(web)
ၽူႈၶူင်သၢင်ႈဢႅပ်ႊလႆႈ 

ငိုၼ်းၸိူင်ႉႁိုဝ်

3. ႄတႇဢဝ်လွင်ႈႁူမ်ႇလူမ်ႈေၶႃႈမုၼ်း    
(Digital Security)

ႁူဝ်ေၶႃႈ လွၵ်းလႆၢးသွၼ် ၶိူင်ႈမိုဝ်း

ထတ်းသၢင်မႆၢလပ်ႉ 
(password) လုၵ်ႈႁဵၼ်း

1. ႁႂ်ႈလုၵ်ႈႁဵၼ်းတႅမ်ႈလူင်းၸိုဝ်ႈမႆၢ account ဢၼ်ၶဝ်လႆႈသႂ်ႇမႆၢ 
လပ်ႉ (password) ဝႆႉၼႂ်းပပ်ႉလိၵ်ႈၶဝ်

2. တႅမ်ႈလူင်းမႆၢလပ်ႉဢၼ်ၶဝ်တွင်းလႆႈ (ဢမ်ႇလူတ်ႇတႅမ်ႈၵူႈ      
တူဝ်မိူၼ်ၼင်ႇ MyPassword ပဵၼ် MyPa***** ယွၼ်ႉ         
ၵူဝ်ဢူၺ်းေၵႃႉႁၼ်!) 

3. ၶူးထၢမ်လုၵ်ႈႁဵၼ်းတူၺ်းဝႃႈၶဝ်မီးမႆၢလပ်ႉလႆၢဢၼ် (ႁူမ်ႈ
ပႃးဢၼ်မီးယၢမ်းလဵဝ်ႄလႈဢၼ်လိုမ်းၵႂႃႇယဝ်ႉ)

ထတ်းသၢင်လွင်ႈႁူမ်ႇလူမ်ႈ 
မႆၢလပ်ႉလုၵ်ႈႁဵၼ်း

1. ၶူးဢဝ်ထဵပ်ႊေၸႈ ၸပ်းဝႆႉၼိူဝ်လိၼ်တႃႇ 20 ဢၼ်

2. ႁႂ်ႈလုၵ်ႈႁဵၼ်းၵႂႃႇၸုၵ်းၸွမ်းၵၼ်ၽႆၢႇလဵဝ်

3. ၶူးဢၢၼ်ႇလၢမ်းတူၺ်းမႆၢလပ်ႉလုၵ်ႈႁဵၼ်း၊ သင်ထုၵ်ႇမႅၼ်ႈၼႆ 
ႁႂ်ႈလုၵ်ႈႁဵၼ်းပႆမႃးတင်းၼႃႈၸွမ်းၼင်ႇဢၼ်ၶူးသင်ႇ

4. ၶူးသပ်းလႅင်းႄၼဝႃႈ ၼိုင်ႈလုၵ်ႈႁဵၼ်းပႆမႃးတင်းၼႃႈမွၵ်ႈႁိုဝ် 
လွင်ႈႁူမ်ႇလူမ်ႈၶဝ်ေၵႃႈၶႅၼ်းႄဢႇလူင်းမွင်ႈၼၼ်ႉ

• Password Activity.docx 

လွၵ်းလႆၢးႁဵတ်းေၵႃႉႁႅၵ်ႇ
 ၵိူဝ်ႇ

1. ၶူးႁႂ်ႈလုၵ်ႈႁဵၼ်းၸၢမ်းလၢမ်းတူၺ်းဝႃႈၵူၼ်းၵမ်ႈၼမ် ၸႂ်ႉမႆၢလပ်ႉ
သင်လႆၢလႆၢ (ႁဵတ်းၸွမ်းၼႂ်းပပ်ႉၵႅမ်မိုဝ်းလုၵ်ႈႁဵၼ်း)

2. ၶူးၽုၺ်ႇႄၼၾႆႇမႆၢလပ်ႉဢၼ်ပိူၼ်ႈၸႂ်ႉၼမ်သုတ်းၼႂ်းလုမ်ႈၽႃႉ
 သင်မႆၢလပ်ႉလုၵ်ႈႁဵၼ်းၼၼ်ႉမိူၼ်ၵၼ်တင်းဢၼ်ႄၼၼႆ ပွင်ႇ
ဝႃႈပိူၼ်ႈၸၢင်ႈလၵ်ႉေၶႃႈမုၼ်းၶဝ်ယဝ်ႉ 

3. ႁႂ်ႈလုၵ်ႈႁဵၼ်းၵႂႃႇထတ်းတူၺ်းဝႃႈၸွင်ႇမႆၢလပ်ႉဢီႊမဵဝ်ႊၶဝ် 
ထုၵ်ႇႁႅၵ်ႉ (hacked) တီႈ haveibeenpwned.com

• Top 100 password.txt
• Top 500 password.txt
• Top 10k password.txt

မွၼ်းမွၼ်း ‘123456’ 1. ၶူးသပ်းလႅင်းလႆၢးသၢင်ႈမႆၢလပ်ႉဢၼ်လီၸွမ်းၶၵ်ႉတွၼ်ႈတွၼ်ႈ

2. ၶူးၸႅၵ်ႇေၸႈ sticky note ပၼ်လုၵ်ႈႁဵၼ်းေသႁႂ်ႈလုၵ်ႈႁဵၼ်း 
ၸၢမ်းႁဵတ်းတူၺ်းမႆၢလပ်ႉဢၼ်မီးလွင်ႈႁူမ်ႇလူမ်ႈ

3. ၶူးၶိုၼ်းၵဵပ်းမႆၢလပ်ႉတီႈလုၵ်ႈႁဵၼ်းေသထတ်းတူၺ်းဝႃႈ ဢၼ်လႂ်
မီးလွင်ႈႁူမ်ႇလူမ်ႈၼမ်သုတ်းႄလႈႄဢႇသုတ်း

• Sticky note (ေၸႈဢၼ်ၸပ်းၽႃလႆႈ)

H0rses JumP Wildly! 
@t  theMarket

1. ၶူးသပ်းလႅင်းႄၼဝႃႈ မႆၢလပ်ႉဢၼ်လီႄလႈမီးလွင်ႈႁူမ်ႇလူမ်ႈ     
ၵမ်ႈၼမ်ၼၼ်ႉ မၼ်းတွင်းယၢပ်ႇ

2. ၶူးသပ်းလႅင်းႄၼဝႃႈမႆၢလပ်ႉထႅဝ်လိၵ်ႈၼၼ်ႉပဵၼ်သင်

3. ဢွၼ်လုၵ်ႈႁဵၼ်းသၢင်ႈမႆၢလပ်ႉထႅဝ်လိၵ်ႈ

4. ၸၢမ်းႁႂ်ႈလုၵ်ႈႁဵၼ်းသၢင်ႈမႆၢလပ်ႉထႅဝ်လိၵ်ႈမႂ်ႇထႅင်ႈဢၼ်ၼိုင်ႈ

သွၼ်ၸႂ်ႉၵၢၼ်ၶတ်းေ
သႃး 2 ထၢပ်ႈ (2-factor 
authentication)

1. ၶူးသပ်းလႅင်းႄၼဝႃႈမႆၢလပ်ႉဢၼ်မီးလွင်ႈႁူမ်ႇလူမ်ႈ 100% 
ၼၼ်ႉဢမ်ႇမီး

2. ၶူးသပ်းလႅင်းႄၼဝႃႈ ၵၢၼ်ၶတ်းေသႃး 2 ထၢပ်ႈ (2FA) ၼၼ်ႉ
ပဵၼ်သင် ႄလႈမီးၽွၼ်းလီသင်

3. ၶူးဢွၼ်လုၵ်ႈႁဵၼ်းတင်ႈမႆၢလပ်ႉ 2 ထၢပ်ႈ(2FA) ၼႂ်း Facebook

 ပွင်ႇဝႃႈပဵၼ်ႁူဝ်ေၶႃႈဢၼ်မီးၼႂ်းပပ်ႉၵႅမ်မိုဝ်း Data Detox ၵမ်းသိုဝ်ႈ*

*

*

*

*

(Android)
ၶတ်းေသႃး 2 ထၢပ်ႈ

(iOS)
ၶတ်းေသႃး 2 ထၢပ်ႈ

(web)
ထတ်းမႆၢလပ်ႉ email

4. လႆၢးဢဝ်တူဝ်လွတ်ႈမိူဝ်ႈဢမ်ႇလႆႈၸႂ်ႉၾူၼ်း    
(Digital Wellbeing)

ႁူဝ်ေၶႃႈ လွၵ်းလႆၢးသွၼ် ၶိူင်ႈမိုဝ်း

ၸႂ်ထုိုင်မိူဝ်ႈၶၢဝ်းယၢမ်း 
ဢၼ်လီ

1. ၶူးထၢမ်လုၵ်ႈႁဵၼ်းတူၺ်းဝႃႈမိူဝ်ႈလုၵ်ႈႁဵၼ်းၸႂ်ႉၼဵတ်ႇ (internet) 
ၼၼ်ႉ ၶဝ်ၵႂႃႇႁဵတ်းသင်လႆၢလႆၢ

2. ၸႅၵ်ႇလုၵ်ႈႁဵၼ်းပဵၼ်ၸုမ်း 3 – 4 ေၵႃႉေသ ၸႅၵ်ႇႁူဝ်ေၶႃႈ        
ၼိုင်ႈၸုမ်းၼိုင်ႈဢၼ်မိူၼ်ၼင်ႇ ၸုမ်း Facebook ၊ ၸုမ်းLine ၊       
ၸုမ်းYouTube ၊ ၸုမ်း IG ႄလႈ ၸုမ်းTikTok 

3. ႁႂ်ႈလုၵ်ႈႁဵၼ်းဢုပ်ႇၵၼ်ေသ တႅမ်ႈလူင်းၽွၼ်းလီၽွၼ်းႁႆၢႉၶွင်ႁူဝ်
 ေၶႃႈဢၼ်ၶဝ်လႆႈႁပ်ႉ

4. ႁႂ်ႈလုၵ်ႈႁဵၼ်းဢဝ်ေၸႈၸုမ်းၶဝ်ၵပ်းဝႆႉတီႈႁိမ်းတီႈၼင်ႈၶဝ်

5. ၶူးႁႂ်ႈလုၵ်ႈႁဵၼ်းၵူႈေၵႃႉလုၵ်ႉၸုၵ်းေသ ၵႂႃႇတူၺ်းေၶႃႈမုၼ်းၵမ်း
 ၸုမ်းၸုမ်း (ၸုမ်းလႂ်ၸုမ်းၼၼ်ႉဢွၼ်ၵၼ်ၶႆႈႄၼလွင်ႈဢၼ်ၶဝ်
 လႆႈတႅမ်ႈဝႆႉ)

• ေၸႈလူင် 5 ဝၢင်

• ၵမ်ၸိုမ်းတႃႇတႅမ်ႈ

• ထဵပ်ႊေၸႈ (paper tape)

မၼ်းဢမ်ႇၸႂ်ႈ
တၢင်းၽိတ်းသူၸဝ်ႈ

1. ၶူးသပ်းလႅင်းႄၼဝႃႈလွင်ႈတၢင်းဢၼ်ႁဵတ်းႁႂ်ႈလုၵ်ႈႁဵၼ်းၸပ်း   
(တိတ်း) ၵၢၼ်ၸႂ်ႉၾူၼ်း

2. ႁႂ်ႈလုၵ်ႈႁဵၼ်းလူိၵ်ႈဢႅပ်ႊဢၼ်ၶဝ်ၸႂ်ႉမႃးဢၼ်ၼိုင်ႈေသ ထတ်း
သၢင်တူၺ်းဝႃႈၸွင်ႇဢႅပ်ႊဢၼ်ၶဝ်လိူၵ်ႈၼၼ်ႉ သႂ်ႇမႃးပႃးလွင်ႈ 
ၸၼ်ၸႂ်ၸွမ်းၼင်ႇတႅမ်ႈဝႆႉၼႂ်းပပ်ႉၵႅမ်မိုဝ်းလုၵ်ႈႁဵၼ်း

• ၾူၼ်း

ယၢၼ်ၵႆၵၼ်ၽွင်ႈ 1. ႄၼလႆၢးတင်ႈၶၢဝ်းယၢမ်းၵၢၼ်ၸ်ႂႉ Facebook

2. ႄၼလႆၢးပိၵ်ႉပႅတ်ႈ Autoplay ၼႂ်း YouTube

3. ႄၼလႆၢးတင်ႈၶၢဝ်းယၢမ်းၵၢၼ်ၸႂ်ႉ TikTok

• ၽူၼ်း

ၸၢမ်းႁဵတ်းတူၺ်းထႅင်ႈ 
ၵမ်းၼိုင်ႈ

1. ၶူးသပ်းလႅင်းႄၼလွၵ်းလႆၢးယၢၼ်ၵႆၾူၼ်းတၢင်ႇၸိူဝ်း မိူၼ်ၼင်ႇ
 ၵၢၼ်ငူပ်ႉၼႃႈၾူၼ်းလူင်း၊ ပိၵ်ႉေၶႃႈၵႂၢမ်းၸႅင်ႈ (notification)   
ႄလႈ ၵၢၼ်ထတ်းၶၢဝ်းယၢမ်းၸႂ်ႉၾူၼ်း (screen time) ၸၵႂႃႇ

• ၾူၼ်း

 ပွင်ႇဝႃႈပဵၼ်ႁူဝ်ေၶႃႈဢၼ်မီးၼႂ်းပပ်ႉၵႅမ်မိုဝ်း Data Detox ၵမ်းသိုဝ်ႈ*

*

*

*

*

(Android)
တင်ႈၶၢဝ်းယၢမ်း 

Facebook

(Android)
ပိၵ်ႉ YouTube Autoplay

(Android)
တင်ႈၶၢဝ်းယၢမ်း TikTok

(iOS)
တင်ႈၶၢဝ်းယၢမ်း 

Facebook

(iOS)
ပိၵ်ႉ YouTube Autoplay

(iOS)
တင်ႈၶၢဝ်းယၢမ်း TikTok

5. လႆၢးေတႃႇသူႈေၶႃႈမုၼ်းၽိတ်းပိူင်ႈ    
(Misinformation)

ႁူဝ်ေၶႃႈ လွၵ်းလႆၢးသွၼ် ၶိူင်ႈမိုဝ်း

လွၵ်းလႆၢးၵဵပ်းေၶႃႈမုၼ်းၶွင်  
Facebook

1. ၶူးထၢမ်လုၵ်ႈႁဵၼ်းတူၺ်းဝႃႈလုၵ်ႈႁဵၼ်းမီး Facebook လႆၢဢၼ်၊ 
ၸႂ်ႉ Facebook ဢွၼ်တၢင်းသုတ်းမိူဝ်ႈပီလႂ်၊ ၸႂ်ႉတႃႇႁဵတ်းသင်

2. ပၼ်ေၶႃႈမုၼ်းၵပ်းၵႆၢႇလူၺ်ႈ Facebook မိူၼ်ၼင်ႇတင်းၼမ်
 ၵူၼ်းၸႂ်ႉ (users) ႄလႈ လွၵ်းလႆၢးဢၼ်မၼ်းၸႂ်ႉတႃႇၵဵပ်းေၶႃႈ
မုုၼ်း

3. ၶူးႁဵတ်းႄၼဝႃႈ Facebook ၵဵပ်းေၶႃႈမုၼ်းတီႈယူႇလုၵ်ႉတီႈ      
ၶႅပ်းႁၢင်ႈၸိူင်ႉႁိုဝ်

• ၾူၼ်း

• ၶႅပ်းႁၢင်ႈဢၼ်မီး GPS 2 ၶႅပ်း

ယႃႉပႅတ်ႈတူဝ်ထတ်းထွင်
ေၶႃႈမုၼ်း

1. ၶူးႁႂ်ႈလုၵ်ႈႁဵၼ်းႁဵတ်းၵၢၼ်ၸွမ်းၵၼ် 2 ေၵႃႉ

2. ႁႂ်ႈလုၵ်ႈႁဵၼ်းတူၺ်းၼႂ်း YouTube ၶဝ်ေသတႅမ်ႈလူင်း 5 လွင်ႈ 
ဢၼ်ၶဝ်ထူပ်းႁၼ်ဢွၼ်တင်းသုတ်းမိူဝ်ႈၽုၺ်ႇ YouTube မႃး 
(ၶၢဝ်ႇ၊ လွင်ႈၶႂ်ႈၶူဝ်၊ ၽဵင်းၵႂၢမ်း၊ ငဝ်းတူင်ႉ၊ ပႆၢးလဵၼ်ႈႁႅင်းၸၵႂႃႇ)

3. ၵမ်းၼႆႉႁႂ်ႈဢဝ်ေၶႃႈမုၼ်းၵႂႃႇတႅၵ်ႈၵၼ်တင်းဢူၺ်းေၵႃႉေသ 
တူၺ်းဝႃႈၸွင်ႇမီးႁူဝ်ေၶႃႈဢၼ်မိူၼ်ၵၼ်

4. ၶူးသပ်းလႅင်းႄၼလုၵ်ႈႁဵၼ်းဝႃႈေၶႃႈမုၼ်းဢၼ်ၶဝ်ႁၼ်ၼၼ်ႉ 
ၵမ်ႈၼမ်ၵပ်းၵႆၢႇလူၺ်ႈတူဝ်ၶဝ်ၵမ်းသိုဝ်ႈ

• ၾူၼ်း

တူဝ်ႈတၼ်းဢမ်ႇႁႂ်ႈထုၵ်ႇ
 လွၵ်ႇ

1. သပ်းလႅင်းႄၼဝႃႈေၶႃႈမုၼ်းၽိတ်းပိူင်ပဵၼ်သင်ႄလႈမၼ်း        
ၵပ်းၵႆၢႇၵၼ်တင်းတူဝ်လုၵ်ႈႁဵၼ်းၸိူင်ႉႁိုဝ်

2. ႁႂ်ႈလုၵ်ႈႁဵၼ်းၸၢမ်းသၢင်ႈၶၢဝ်ႇပွမ်တႃႇႁႂ်ႈပိူၼ်ႈသူၼ်ၸႂ် (ပႃးၸႂ်) 
ေသၶႂ်ႈတဵၵ်းဢၼ်ၼိုင်ႈ (ၸၼ်ၶႅပ်းႁၢင်ႈဢမ်ႇၼၼ်ၸႂ်ႉသဵင်ေၵႃႈ
လႆႈ)

3. လုၵ်ႈႁဵၼ်းၵူႈေၵႃႉဢဝ်ၶၢဝ်ႇပွမ်ၶဝ်ၵႂႃႇၸပ်းဝႆႉၼိူဝ်ၽႃေသ 
ႁႂ်ႈၵူႈေၵႃႉပၼ်ႄလႇတူၺ်းဝႃႈ ဢၼ်လႂ်လီယုမ်ႇယမ်တီႈသုတ်း

4. ႁႂ်ႈလုၵ်ႈႁဵၼ်းသၢင်ႈၶၢဝ်ႇပွမ်ဢၼ်ၶဝ်ဝူၼ်ႉဝႃႈၵူၼ်းတီႈႁိူဝ်းၶဝ်  
တိုၼ်းေတတဵၵ်းမႃးဢၼ်ၼိုင်ႈ

• Sticky note (ေၸႈဢၼ်ၸပ်းၽႃလႆႈ)

ၾၢင်ႉမိူဝ်ႈပိုၼ်ႄၽႈ 
(share) ေၶႃႈမုၼ်း

1. ၶူးႁႂ်ႈလုၵ်ႈႁဵၼ်းတႅမ်ႈလွင်ႈဢၼ်ၶဝ်လႆႈပိုၼ်ႄၽႈ (share) ၵမ်း
လိုၼ်းသုတ်းၼိူဝ် Facebook ဢၼ်ၼိုင်ႈလူင်းၼႂ်းပပ်ႉၵႅမ်မိုဝ်း
လုၵ်ႈႁဵၼ်း

2. ၵမ်းၼႆႉသွၼ်လုၵ်ႈႁဵၼ်းထတ်းသၢင်တူၺ်းဝႃႈေၶႃႈမုၼ်းၼႆႉလုၵ်ႉ
တီႈလႂ်မႃး၊ ၽႂ်ပဵၼ်ၸဝ်ႈၶွင်မၼ်း၊ ၵွပ်ႈသင်ႄလႈပိူၼ်ႈႁဵတ်းမႃး၊
 ယွၼ်ႉသင်ႄလႈလုၵ်ႈႁဵၼ်းပိုၼ်ႄၽႈ ႄလႈ ၸွင်ႇမၼ်းေတမီး
ၽွၼ်းလီၸၵႂႃႇ

• ၾူၼ်း

ႁူႉၸၵ်းသုၼ်ႇႁူမ်ႈတူဝ်
ၵဝ်ႇၼႂ်းၵၢၼ်သၢင်ႈလွင်ႈ
လႅၵ်ႈလႆၢႈ

1. ၶူးႁႂ်ႈလုၵ်ႈႁဵၼ်းတႅမ်ႈလူင်းႁူဝ်ေၶႃႈဢၼ်ၶဝ်သူၼ်ၸႂ်ဢၼ်ၼိုင်ႈ
 (မၢၵ်ႇၼင်၊ IT ၊ သုၼ်ႇလႆႈၵူၼ်း၊ တူဝ်သတ်း၊ တၢင်းၵိၼ်ၸၵႂႃႇ) 
လူင်းၼႂ်းပပ်ႉၵႅမ်မိုဝ်းလုၵ်ႈႁဵၼ်း

2. ဢွၼ်လုၵ်ႈႁဵၼ်းထတ်းတူၺ်းဝႃႈ ၸွင်ႇပိူၼ်ႈပိုၼ်ႄၽႈေၶႃႈ
မုၼ်းၽိတ်းပိူင်ႈ ၵပ်းၵႆၢႇလူၺ်ႈႁူဝ်ေၶႃႈဢၼ်ၶဝ်သူၼ်ၸႂ်

3. ႄၼလွၵ်းလႆၢးေတႃႇသူႈေၶႃႈမုၼ်းၽိတ်းပိူင်ႈ

 ပွင်ႇဝႃႈပဵၼ်ႁူဝ်ေၶႃႈဢၼ်မီးၼႂ်းပပ်ႉၵႅမ်မိုဝ်း Data Detox ၵမ်းသိုဝ်ႈ*

*

*

*

*

(web)
ႁႃတီႈယူႇၶႅပ်းႁၢင်ႈ

